
POSUĐENA KOLUMNA

Avanture poštenog Milorada
Kad bi “narcisoidna ličnost” bila priznata dijagnoza u bosanskohercegovačkoj psihijatriji i 
politici, naše ludnice bi bile pune rodoljubivih političara koji se po vascijeli dan pred ogledalom 
češljaju i mobilnim telefonom ugovaraju rasprodaju bolničkog namještaja i lijekova

Piše: Aleksandar Hemon

Devetog decembra ove godine, u cik zore, specijalni 
agent Rob Grant je nazvao kuću guvernera države 

Illinois Milorada Roda Blagojevića i obavijestio ga da su mu 
pred vratima dvojica agenata FBI-a i da bi dobro bilo da reče-
na vrata otvori i pođe s agentima bez nepotrebnih komplika-
cija kako bi se izbjegla pažnja medija i kako mu se djeca ne bi 
probudila. “Je l’ vi to mene zafrkavate?”, izustio je Milorad.

Pošteni Milorad je pod istragom već godinama, budući 
da je njegov rutinski pristup političkim operacijama znan kao 
“plati pa klati” (pay to play) - svako ko hoće nešto od države 
Illinois (recimo, ugo-
vor za izgradnju puta 
ili naplatu putarine, 
povrat poreza ili pore-
sku olakšicu), a da mu 
Milorad može pomoći, 
mora njegovoj kampa-
nji dati velikodušan do-
brovoljni prilog, inače 
ništa. Illinois, na čelu s 
Chicagom, jedna je od 
najkorumpiranijih dr-
žava u Americi, između 
ostalog i zato što tre-
nutno važeći zakon ne 
postavlja nikakva ogra-
ničenja na iznos dobrovoljnih priloga niti bilo kakve uslove 
pod kojim se ti prilozi mogu dati. Pošto je prethodni guverner 
George Ryan, zbog korupcije, osuđen na šest godina zatvo-
ra i pošto je Milorad pod istragom manje-više već godinama, 
skupština države Illinois - pod Obaminim pritiskom - izglasa-
la je zakon kojim se uplate političarima ograničavaju na razli-
čite načine i koji na snagu stupa 1. januara 2009.

Otud je pošteni Milorad požurio da nagrabi što više para 
može prije nego što kapak padne, pogotovo što je u posjedu 

nečega što je, po njegovim riječima snimljenim od strane FBI-
a, “j..eno vrijedna stvar”, koja se “ne daje za džaba”. Spome-
nuta j..ena stvar je pozicija senatora države Illinois u Kongre-
su koju Obama ostavlja da bi se uselio u Bijelu kuću, i koju 
između izbora po zakonu može dodijeliti isključivo guverner. 
U trenutku hapšenja pošteni Milorad je bio unesen u aukciju 
za senatorsku poziciju, zbog čega se s hapšenjem, najvjerovat-
nije, i požurilo, kako ne bi postavio dobrovoljca s najveliko-
dušnijom ponudom. Iako je bio potpuno lišen predrasuda u 
pogledu unovčavanja “j..eno vrijedne stvari”, Milorad nije bio 
spreman da je budzašto utali. Poslao je signal čak i Obami, 
sugerišući da bi guverner bio rad da prihvati mjesto državnog 

sekretara za zdravstvo 
ili poziciju ambasadora 
u nekoj finoj, udobnoj 
zemlji u zamjenu za 
postavljanje pojedin-
ca kojeg Obama gotivi. 
Kad mu je iz Obaminog 
štaba poslana poruka 
da od njih ništa neće 
dobiti, pošteni Milorad 
je svoje negodovanje 
izrazio riječima: “Ko ih 
j..e”, nazivajući uzgred 
budućeg predsjednika 
“motherf..ker”.

Od ostalih zainteresovanih za učešće u spektaklu američ-
ke demokratije, bio je spreman prihvatiti isplatu u obliku po-
sla u nekoj dobrotvornoj organizaciji, ili u obliku neke guzo-
vače za svoju Gospođu, ili u starom, dobrom obliku gotovine. 
A ako ne bi bilo odgovarajuće ponude, postojale su i druge 
opcije. “To je j..eno zlato”, rekao je svom šefu osoblja Johnu 
Harrrisu, koji je također uhapšen, kao i mikrofonu FBI-a. “Ne 
dam ja to nizašta… Uvijek to ja mogu sebi uzeti. Mogu se ja tu 
padobranom spustiti.” (I can parachute me there.) Mogućnost 
samopostavljanja za senatora bila je usko vezana za Milora-

Guverner Illinoisa Milorad (Rod) Blagojevich

www.bosnianyellowpages.us
besplatan upis kompanije

nastavlja se na 6. strani...

dovu neskrivenu ambiciju da se 2016. kandiduje za predsjed-
nika, kao i za činjenicu da bi prebacivanjem u Senat izbjegao 
opoziv, a imao bi i više para za odbranu u izglednom slučaju 
sudskog procesa.

Ono što je nevjerovatno u priči o poštenom Miloradu nije 
toliko bezočna korupcija, koliko to što se nikako nije mogao 
zaustaviti, nije mu đavo pohlepe dao mira. Iako je znao da 
mu FBI dašće za vratom (Jednoj mušteriji je rekao: “Moraš 
paziti kako se izražavaš i pretpostaviti da svako sluša. Či-
tav svijet sluša. Ja bih to obavio lično, a ne preko telefona”), 
iako je već godinama, zbog korupcije, na naslovnim strana-
ma čikaških novina, iako je prije hapšenja imao podršku samo 
među 13 posto glasača, a među lokalnim političarima nije 
imao nijednog prijatelja, pošteni Milorad nije mogao a da još 
malo ne zagrabi, jer ko zna koliko će ova i ovakva nafaka još 
trajati. Chicago Tribune je objavio članak u kome se razmatra 
mogućnost da je Miloradova samoubilačka pohlepa znak po-
remećenog uma i citira psihijatra koji tvrdi da su samouveli-
čavanje i jak osjećaj da mu nešto bespogovorno pripada, kao 
i sklonost iskorištavanju drugih i odsustvo suosjećanja prema 
drugima, simptomi mentalnog poremećaja znanog kao “nar-
cisoidna ličnost”. Tome se mora dodati da se poštenom Milo-
radu nad čelom nadvija gusta, podnabula ćuba, kao u Elvisa 
bez briljantina, koja izgleda kao ozbiljan poremećaj na glavi, 
povrh onoga u glavi.

Istog dana kad je uhapšen, pošteni Milorad je pušten uz 
kauciju iz pritvora, odakle se uputio pravo na posao. Obama 
je izjavio da bi guverner morao dati ostavku, nebrojeni tele-

vizijski komedijanti i uvodničari diljem nacionalne štampe 
smatraju da bi guverner morao dati ostavku, mnogi članovi 
njegove administracije kažu da bi guverner morao dati ostav-
ku, skupština države Illinois je pokrenula postupak za opo-
ziv guvernera, a devet desetina glasača u Illinoisu smatraju 
da nema druge nego da guverner da ostavku. Poštenom Mi-
loradu, međutim, ne pada na pamet da ostavku da i bezbeli 
sad pregovara i trguje jer je i njegova ostavka postala “j..eno 
vrijedna stvar”. Šta će pošteni Milorad, ne zna se, ali će si-
gurno naći načina da unovči vlastitu sramotu, što je jedna od 
prednosti njegove apsolutne bezočnosti. A ako ne bi mogao iz 
svega toga nešto izvući, može se srediti i smjestiti u slobodar-
skoj Šumadiji. Prema pisanju beogradskog Blica, uvijek je do-
brodošao u selo Veliko Krčmare, gdje još uvijek ima očevinu. 
“Ako ne može da opstane u toj Americi, neka se vrati u Srbiju. 
Imaće od čega da se živi, može da jede kačamak, da gaji kra-
vu i poneko prase, pile. Mi odvajkada tako živimo. Imamo i 
voćnjak”, izjavili su Dragan i Miladinka Blagojević, sinovac i 
snaja mu.

Ako hoće nešto malo bolje od kačamaka, može komotno 
da se organizuje i opari u Bosni i Hercegovini - kako u Re-
publici Šumskoj tako i u Federaciji - gdje raznovrsni men-
talni poremećaji na čelu s “narcisoidnom ličnošću” haraju 
među političkom elitom, bez obzira na nacionalnost. Kad bi 
“narcisoidna ličnost” bila priznata dijagnoza u bosanskoher-
cegovačkoj psihijatriji i politici, naše ludnice bi bile pune ro-
doljubivih političara koji se po vascijeli dan pred ogledalom 
češljaju i mobilnim telefonom ugovaraju rasprodaju bolničkog 
namještaja i lijekova. 

(Avanture poštenog Milorada)

Sa Stratus Building Solutions sistemom, mo-
gućnost zarade i širenja posla je neograničena. 
Mi ćemo Vas opremiti svime što Vam je potrebno 
za uspjeh, od garantovanih mušterija do cjeloku-
pnog treninga i knjigovodstvene i marketinške 
podrške. Vaš uspjeh zavisi jedino od Vašeg truda.

Stratus koncesionari su poznati po visokoj 
kvaliteti posla i odnosu prema mušterijama u po-
lju čišćenja. Mi zadržavamo naše klijente mnogo 
duže od sličnih kompanija, zato što mi uložimo 
dosta vremena u razumijevanje potreba naših kli-
jenata, tako da smo u mogućnosti premašiti sva 
njihova očekivanja. Vi odlučujete kako brzo i do 
koje veličine ćete razvijati Vaš biznis. Mi ćemo 
učiniti sve što je u našoj moći da to i ostvarite.

Ako ste spremni iskoristiti ovu jedinstvenu 
šansu o kojoj ste uvijek sanjali, mi smo spremni 
da Vam pomognemo da u tome i uspijete!

Komercijalno čišćenje – visoki razvoj, stalna 
primanja

Poslovne zgrade uvijek trebaju čišćenje, bez 
obzira na godišnje doba ili ekonomsku situaciju. 
To znači da ćete uvijek imati solidan dotok novog 
posla, sa mogućnošću širenja na više klijenata 

kad god to Vama odgovara.

Stratus koncesionari uslužuju široki spektar 
poslova, od malih radnji do višespratnih poslov-
nih zgrada, od fabričkih hala do auto kuća, od 
medicinskih ustanova do vrtića za djecu. Sa to-
liko potencijalnih mušterija, Vaša primanja mogu 
rasti koliko god Vi to želite.

Ako ozbiljno želite postati vlasnik svoje firme, 
nazovite Stratus Building Solutions već danas!

Vaš uspjeh je naš jedini cilj!

404-671-8100
Stratus Building Solutions of GA
2500 Cumberland Parkway, Suite 475

Atlanta, GA 30339 
Exit #18 Paces Ferry Rd off I-285

ŽELITE POSTATI VLASNIK SVOJE FIRME!
SVE ŠTO JE POTREBNO ZA USPJEŠNO POSLOVANJE U KOMERCIJALNOM 

ČIŠĆENJU -STRATUS BUILDING SOLUTIONS
KAO VLASNIK STRATUS BUILDING SOLUTIONS KONCESIJE, BIĆETE DIO JEDNOG OD 

NAJPERSPEKTIVNIJIH BIZNISA U AMERICI

MI VAM NUDIMO:
-GARANTOVANU BAZU 

KLIJENATA,
-TRENING,

-KNJIGOVODSTVO,
-MARKETING,

-REPROMATERIJAL PO 
DISKONTNIM CIJENAMA,

-OSIGURANJE,
-NEOGRANIČEN 

POTENCIJAL ŠIRENJA 
BIZNISA.

VELIKI BROJ POSLOVNIH 
PARTNERA JE SAMO 

DOKAZ NAŠEG USPJEHA.

 Godinu koja je na izmaku obilježila je globalna 
financijska kriza i recesija koja je zahvatila najveće 
svjetske ekonomije. Potresi nisu zaobišli ni države 
regije. Još početkom jeseni, političari su govorili da 
kriza neće zakucati na balkanska vrata, pa su počeli 
mijenjati mišljenje. Neke su države došle „u bananu“, 
kako je to primijetio hrvatski premijer, no i druge su se 
tranzicijske ekonomije počele drmati. Godina 2008 bi 
se rado zaboravila. Mnogi su ostali bez posla, mnoge 
penzije su ispod ljudskog dostojanstva, a mnogi niti 
u perspektivi ne mogu računati da će živjeti od svoga 
rada. Ekonomisti predviđaju da će i 2009. godina biti 
godina teškog življenja.

U Bosni i Hercegovini (BiH) izgleda 
da većina političari ne shvata koliko je 
ozbiljno stanje u privredi zemlje. Ekono-
misti i sindikalci, mnogo su pesimistič-
niji kada je u pitanju godina 2009. 

Da će 2009. biti teža od godine koja je na izmaku, mišlje-
nja je profesor međunarodne ekonomije na univerzitetima u 
Sarajevu i Mostaru Vjekoslav Domljan. Navodeći ekonomske 
parametre koji na to ukazuju, objašnjava da BiH može očeki-
vati manju stopu privrednog rasta koja će se kretati između 
četiri i po i šest posto: 

„Možemo očekivati probleme, pogotovo u izvoznom 
sektoru. S jedne strane će konkurencija biti oštrija, a s druge 
strane, kod nas se javni rashodi povećavaju, prema tome naša 
privreda će biti manje konkurentna u težim izvoznim uvjeti-
ma na tržištu. Naravno, to će se dalje odraziti i na zaposlenost 
i na plaće i tako dalje.“ 

Bosna i Hercegovina će indirektno osjetiti posljedice rece-
sije, tvrdi ekonomski analitičar Dražen Simić: 

„Činjenica je da će u budžetima faliti novca, što zbog 
primjene Sporazuma o stabilizaciji i pridruživanju (što znači 
manje novca od carina), što zbog generalne situacije u kojoj 
su se našli budžeti, što zbog nerealnih obećanja o socijalnim 
davanjima. Tako da će država vjerojatno posegnuti za svim 
mogućim sredstvima da namakne što je moguće više novca; 
što je loša vijest za privredu koja je ionako opterećena dopri-
nosima i različitim indirektnim i direktnim porezima. Tako 
da postoji realna opasnost da će, u najboljoj varijanti, država 
zadržati sadašnji nivo opterećenja, a u onoj lošijoj, da će se 
poslužiti vlastitom maštom da smisli što je moguće više razli-
čitih načina da navuče novac u budžet.“

Najveći problem je što vlasti BiH, na svim nivoima, ne 
žele priznati koliko smo pogođeni ekonomskom krizom, 
objašnjava ekonomista Svetlana Cenić: 

„Vlasti troše preambiciozno i preoptimistično, zaborav-
ljajući kakvo je stanje na terenu, odnosno namjerno ne žele da 
vide kakvo je stanje na terenu. A dok god to ne priznaju, ništa 
neće ni uraditi na rješavanju tog pitanja. I tako se vrtimo u 
krugu njihovog odbijanja da vide istinu i naše potrebe da vi-
dimo da neko to konačno rješava. A ne da se naknadno požar 
gasi lončićem vode, što je, izgleda, namjera.“

Jedna poslovica kaže da siromaštvo i strah stvaraju la-
žljivce. Otuda možda i tvrdnje bosanskohercegovačkih vlasti 
da kriza neće pogoditi zemlju u kojoj je gotovo petina stanov-
nika siromašna. Predsjednik Sindikata BiH Edhem Biber sma-
tra da vladajuće strukture govore istinu kada kažu da ih kriza 
neće pogoditi. Ona će pogoditi građane BiH, kaže Biber, jer su 
vlasti BiH sebi dodijelile evropske plate: 

„Odnos najviše penzije i najviše plate u Republici Srpskoj 
(RS) je jedan naprema 32. U Federaciji Bosne i Hercegovine 
(FBiH) je iznad 20. To je pokazatelj poremećenih parametara 
ovdje. Elita se obezbijedila i ne vodi puno računa o običnom 
čovjeku.“

Ekonomista Svetlana Cenić podsjeća na neodgovornost 
bosanskohercegovačkih vlasti koje povećavaju akcize, poreze 
i doprinose, u situaciji kada cijeli svijet smanjuje opterećenja 
na građane i privredu. A kome će se na kraju ispostaviti ra-
čun, Cenićeva nema dilemu: 

„Ja sa žaljenjem konstatujem da će svu tu neodgovornost 
da plati običan građanin.„

U Hrvatskoj vlada konsenzus o 
tome da će se 2009. godine živjeti teže 
nego 2008. Još ostaje vidjeti što će ta kri-
za roditi? U svakom slučaju, kažu naši 
sugovornici, stagnaciju u ekonomskom 

razvoju, možda socijalni bunt, a možda i izvanredne izbore. 
Jedan anketirani Splićanin kaže:

„Život je svakim danom sve teži. Od mirovine se ne može 
živjeti, a zdravlje napušta. Sljedeće godine će biti još gore. Bit 
će najteža godina do sada. Govorim iz iskustva – ove godine 
je bilo gore nego lani, pa će dogodine biti gore nego ove.“ 

Ljudi su skloni zaboraviti ono što je prošlo, razmišljaju o 
onome što će biti. Po njima će slijedeća godina biti loša? Koli-
ko? Puno toga zavisi od onih koji vladaju, kaže sociolog Zo-
ran Malenica: 

„Ne možemo biti veliki optimisti. Čini se da je ova sa-
dašnja situacija i aktualnu vlast i čitavu političku elitu zatekla 
nespremne, odnosno nije se predviđalo da će problemi doći 
tako brzo. U tom pogledu je, nažalost, teško biti optimista.“ 

I ekonomist Branimir Lokin smatra da bi se političari tre-
bali zabrinuti: 

2008. NA BALKANU

Gore nego lani, a bolje nego dogodine

2008

2008

4166 Buford Hwy., Suite 1118 - H16 / Atlanta, GA 30345
(K∆ b≈n Atlanta Farmers Market)

Office (404) 325-3320  • Fax (404) 325-3420  • email: FTL@franklincpa.com

Member of: 
National Society of Accountants
National Society of Public Accounts
National Society of Tax Practitioners
National Society of Tax Professionals
Georgia Association of Public Accounts

� � �

Open 7 days a week : 9:00 am - 8:00 pm

Franklin (CıÈng) Ly

Thank you for your confidence in selecting us to provide you the services such as Income Tax
Services, Accounting, Bookkeeping, Insurance Services, Mortgage and Related Services.
Franklin Accounting has been one of the Fastest growing services company for the last 21 years.
We are committed to excellence when it comes to your tax matters. Our skilled and professional
staffs work diligently with the latest tax law to maximize your tax savings. 

Income tax preparation for all states

Accounting and bookkeeping)

SALES TAX - payroll - W2 - form 1099

forming/filing partnership - corporation - 
LIMITED LIABILITY COMPANY (LLC)

NEW BUSINESS TAX & CORPORATION CONSULTATION

HEALTH - LIFE - DENTAL INSURANCES

IRA - 401K - RETIREMENT

- RADIMO POVRAT POREZA I RAČUNOVODSTVO -

„Nitko od njih nema ozbiljan antikrizni program, nema 

ozbiljnu orijentaciju prema određenoj točki odnosno cilju, a 
to je da se održi stabilnost i sigurnost i da se ta godina gospo-
darski prevlada. Koliko ja vidim, oni se i dalje nadmeću oko 
vlasti, nadmeću se oko toga tko će kome više podvaliti, a nas 
pritišću brige iznutra i iz vana.“ 

Lokin je uvjeren da će 2009. godina biti teška: 

„To će sigurno biti godina zaoštrenih odnosa, budući da 
će osnovnih pokazatelja, to jest stopa rasta bruto domaćeg 
proizvoda tendirati prema jedan, pa čak možda i prema ništi-
ci, odnosno možda neće ni biti rasta. To je, znači, već najava 
da će se javiti problemi u nizu sektora, da će se negdje na neki 
način javiti i nezaposlenost, vjerojatno neće moći biti dignute 
plaće, znači da će padati standard. U tim uvjetima je najvažni-
je očuvati nekakvu financijsku stabilnost. Ako nam to uspije, 
onda možemo biti zadovoljni da smo tu godinu prebrodili.“

Građani Srbije, njih 82 posto anketi-
ranih, vjeruje da će svjetska ekonomska 
kriza utjecati na situaciju u Srbiji, njihov 
budžet, i prvi put vjeruju upozorenjima 
domaćih političara. Također i privred-

nici ističu da će smanjena potražnja, na izvoznim tržištima, 
utjecati na proizvodnju i pad životnog standarda. 

Za većinu građana Srbije, nova 2009. godina će biti puna 
neizvjesnosti, protkane strahom od posljedica svjetske eko-
nomske krize. Prognoze o posljedicama krize izazivaju strah 
i od gubitka radnog mjesta, ali i od manje novca za životne 
potrebe. 

Prvi put, čini se, građani Srbije su spremni da povjeru-
ju svojim političarima. Kako se procjenjuje, ekonomsku krizu 
i njene posljedice prvi će osjetiti privrednici, i to prije svega 
izvoznici, zbog krize potražnje na svjetskom tržištu. Vla-
da Srbije namjerava preduzeti mjere za ublažavanje efekata 
svjetske finansijske krize i povećanjem iznosa sredstava za ga-
ranciju izvoznih poslova, kaže potpredsjednik Vlade Božidar 
Đelić: 

„Prioritet svih prioriteta će biti očuvanje radnih mjesta. 
Naši građani ne mogu očekivati sljedeće godine značajan na-
predak svog životnog standarda, ali sve mjere koje mi u ovom 
momentu preduzimamo su orijentisane na to da sljedeće go-
dine ne dođe do pada njihovog životnog standarda.“ 

I najavljeni dolazak Fiata u kragujevačku Zastavu, u svje-
tlu globalne ekonomske krize, postao je posao pod znakom 
pitanja. Međutim, čelnici srbijanske vlade uvjeravaju javnost 
da je ugovor sa Fiatom velika izvozna šansa Srbije. Ministar 
Mlađan Dinkić: 

„Čuli ste da je Fiat zatvorio svoje fabrike u Italiji. S dru-
ge strane, neke njegove druge fabrike u svijetu nastavile da 
rade. Čak, štaviše, u Poljskoj je proizvodnja povećana. Tu se 
proizvode modeli ,Panda‘ i ,Ćinkvećento‘, za kojima je pove-
ćana potražnja u svijetu. Imajući u vidu da će se u Kragujevcu 
proizvoditi mali gradski automobili, ovdje će se taj projekat 
realizovati. Imamo potpisan ugovor, kreće anketiranje rad-
nika, kreće rekonstrukcija fabrike, uskoro se aktivira linija za 
proizvodnju fiata ,Punto‘. Mi nastavljamo naš projekat.“

Anketa 100 najvećih izvoznika Srbije pokazuje da je mo-
guća stagnacija izvoza. Iako se kriza već odražava na pojedine 

djelatnosti u Srbiji, privrednici procjenjuju da posljedice u Sr-
biji neće biti toliko izražene kao u razvijenim zemljama. Prvo 
čega se građani odriču u ekonomskoj krizi je luksuz. Kako se 
to smatra privilegijom bogatih, pitanje je šta je kome luksuz i 
ko se čega mora odreći.

Ocjene 2008. godine, u Crnoj Gori 
se kreću od sasvim pozivnih do krajnje 
negativnih. Realna ocjena se nalazi, vje-
rovatno, negdje u sredini, ali je sigurno 
da kraj tekuće godine obilježava straho-

vanje za budućnost, zbog nadolazeće ekonomske krize. 

U Savezu sindikata, 2008. godina se ocjenjuje kao godina 
rješavanja nekoliko elementarnih socijalnih problema, ali se 
uprkos određenim pozitivnim pokazateljima, izražava neza-
dovoljstvo povećanjem cijena, koje je poništilo značaj poveća-
nja plata. Predstavnik Sindikata Zoran Đurišić kaže da je na-
ročito važno što su građanima, koji su tokom tranzicije ostali 
bez posla, isplaćene naknade:

„Žrtve tranzicije smo na neki način pokušali da obešte-
timo. Naravno, to obeštećenje nije adekvatno, ali smo uradili 
koliko smo mogli i mislim da je s te strane uspješno. Drugo, 
stopa nezaposlenosti je jako mala. Međutim, ono što nas bri-
ne je povećanje cijena zajedno sa povećanjem plata. Nekoliko 
puta smo energično protestovali protiv povećanja cijena. Sada 
opet energično tražimo da se subvencije goriva, električne 
energije i tako dalje odraze i na pad cijena. Međutim, to su već 
relacije koje rješava tržište, koje rješava država, koje Sindikat 
sam ne može da riješi, osim u okviru socijalnog partnerstva sa 
vladom i poslodavcima.“ 

Prošla 2008. godina je za zaposlene u Crnoj Gori godina 
poraza, smatraju u Uniji slobodnih sindikata, u kojoj kažu 
da se 2008. godina, po svom pogubnom značaju za radnike, 
može smatrati istorijskom.  

U ovoj godini je usvojen neoliberalni Zakon o radu, ko-
jim su svi radnici dovedeni u najamni odnos, a s druge strane, 
krupnom kapitalu je data dodatna mogućnost da profitira na 
teret zaposlenih, kaže Srđa Keković, generalni sekretar Unije, 
koja nastoji da se, kao konkurentski sindikat, nametne kao je-
dan od socijalnih partnera: 

„Osim toga, tokom godine smo imali novo povećanje ci-
jena roba i usluga, a svi znamo da od januara 2007. godine 
nije došlo do povećanja najniže cijene rada za koju su najdi-
rektnije vezana sva socijalna davanja, pa samim tim i penzije i 
mnogo šta drugo. I konačno, to je bila godina u kojoj je Vlada 
Crne Gore nastavila da ignoriše većinski dio sindikalnog po-
kreta Crne Gore, koji je 1. novembra ove godine bio primoran 
da formira Uniju slobodnih sindikata. Posljedice nekomuni-
kacije sa sindikatima se mogu vidjeti na standardu građana.“ 

Poslije 2008. nije teško biti mudar i reći – građani su živje-
li loše, ali niti previše pesimističan – ako se sada kaže – 2009. 
godina bi mogla biti godina teškog življenja.

Koji događaji su obilježili 2008. godinu u državama 
zapadnog Balkana? Po čemu ćemo ovu godinu pamtiti, 
a šta ćemo htjeti zaboraviti?

2008

2008

Češka je druga “nova” članica unije koja preuzima ulo-
gu predsjedavajućeg u EU. Ipak, ovo predsjedavanje, 

koje je počelo 1. januara, nije baš pod “sretnom zvijezdom”. 
Češki predsjednik Vaclav Klaus sam sebe naziva evropskim 
disidentom i važi za neuračunljivog političkog protivnika. On 
postaje sve veći teret za premijera vlade u Pragu, Mireka To-
polaneka. U vladajućoj Demokratskoj građanskoj stranci njih 
dvojica su ljuti rivali.

Klaus je još više neprijatelja stekao nakon što je najavio 
da neće dozvoliti da se zastava EU podigne iznad dvorca u 
Pragu koji je njegova rezidencija. Kritike su sijevale i nakon 
njegovog govora pred Ustavnim sudom Češke u kojem se su-
protstavio ratifikaciji Lisabonskog ugovora o reformi unije. 
Češka je jedina zemlja, osim Irske, koja još nije ratifikovala taj 
sporazum u svom parlamentu.

Predsjednik medijima 
“otkucao” sadržaj povjerljivih 
razgovora

Za skandal se Klaus pobri-
nuo i nakon posjete evropskih 
parlamentaraca Pragu. Pred-
sjednik Evropskog parlamenta, 
njemački političar Hans-Gerd 
Pöttering (Hans Gerd Petering), 
kritikovao je Klausa jer je nakon 
tog susreta obavijestio medije o 
sadržaju povjerljivog razgovora 
koji su obavili.

Češka je ustvari imala sve 
adute u svojim rukama da svoju 
ulogu predsjedavajućeg unijom 
obavi kako treba. Nije samo Ber-
lin dao naslutiti da vrlo pozitiv-
no gleda na najave da Češka želi 
da okonča period “imperijalnog 
predsjedavanja”, čemu je nagi-
njao francuski predsjednik Ni-
colas Sarkozy (Nikola Sarkozi).

Ipak “vanredni samiti” po 
Sarkozyjevom receptu

Ipak, u jednom je premijer 
Topolanek već prepisao recept 
svog prethodnika iz Pariza. 
Češki premijer je sazvao par 
vanrednih samita šefova vlada 
i država. U aprilu, ili maju bi 
svi zajedno trebalo da dočekaju 
novog američkog predsjednika 
Baracka Obamu (Barak Obama). 
Potom bi trebalo da se održi i 

vanredni samit o partnerskim odnosima sa Ukrajinom i Gru-
zijom, što bi bila protivteža Sarkozijevoj Mediteranskoj uniji.

Skrivena poruka njemačkoj vladi

“Evropa bez granica” glasi moto češkog predsjedavanja. 
U tome je skrivena i mala strelica u pravcu vlade u Berlinu. 
I dok se građani istočnoevropskih zemalja članica unije bez 
problema daju u potragu za stanom i poslom po drugim za-
padnim zemljama, Njemačka ima namjeru da zabranu slo-
bodnog protoka radne snage ostavi na snazi do 2011. godine.

Nije isključeno da će se Topolanek založiti i za još jedan 
paket mjera za podsticanje konjukture. Prag želi da Evropu 
učini nezavisnom od isporuka nafte i gasa iz Rusije i prihvata 
se vrlo vruće teme. Razgovaraće se o mogućoj renesansi grad-

nje nuklearnih elektrana. To se 
sa skepsom gleda u Njemačkoj i 
Austriji koje su zaključile da će 
u budućnosti odustati od kori-
štenja atomske energije.

Na vanjskopolitičkom pla-
nu Prag će se založiti za brži 
ulazak balkanskih zemalja u 
uniju, ali i za poboljšanje odnosa 
sa SAD.

Neizvjesna ratifikacija 
Lisabonskog ugovora

O jednom od najtežih za-
dataka Topolanek se, za sada, 
ne izjašnjava - o spašavanju Li-
sabonskog ugovora. Irska je već 
najavila da će 2009. ponovo or-
ganizovati referendum na kojem 
će od svojih građana zatražiti da 
ipak odobre taj sporazum. U 
Češkoj je Ustavni sud donio od-
luku da Lisabonski ugovor nije 
protivan ustavu, ali još se ne zna 
kada će se ta tema naći pred po-
slanicima oba doma parlamenta 
u Pragu.

Predsjednik Vaclav Klaus 
je ostavio otvorenim pitanje da 
li će uopšte potpisati ratifika-
ciju sporazuma, ako on bude 
usvojen u parlamentu. Premijer 
Topolanek, navodno, stoga već 
traži pravni način da izbjegne 
opciju da ratifikacija sporazuma 
zavisi od volje neuračunljivog 
predsjednika.

Češka će promovirati 
Balkan u EU-u

Češka preuzima od 1. januara predsjedavanje EU. 
Jedan od prioriteta je pomoć zemljama Zapadnog 
Balkana na njihovom evropskom putu, kaže mini-
star vanjskih poslova Češke Republike, Karel 
Švarcenberg.

Nastavljamo tamo, gdje su drugi započeli, moto 
je češkog ministra vanjskih poslova, Karela 
Švarcenberga. Podržaće, kaže, evropsko opredje-
ljenje balkanskih zemalja, tim više, što je i sudbina 
njegove zemlje bila slična onoj, Zapadnog Balkana. 
Promjena sistema, odvajanje od Slovačke, uspo-
stava nezavisne države, period tranzicije – sve to 
nije olakšalo put Češke ka evropskim integracijama.

Svoja iskustva, međutim, Češka će sada rado 
da podijeli sa zemljama Zapadnog Balkana, 
kaže Švarcenberg, prije svega sa Bosnom i 
Hercegovinom: „Tokom našeg procesa približavanja 
Evrospkoj uniji, bili smo prilično ograničeni, morali 
smo da ispunimo niz uslova, što na početku nije bilo 
nimalo lako. Način, na koji to da uradi, objasnićemo 
naravno i Bosni i Hercegovini. Stajaćemo na strani 
ove zemlje.“

Češki predsjednik Klaus 
zadaje glavobolju EU

Slovačka 
usvojila euro

Slovačka je 31. decembra u po-
noć, po lokalnom vremenu, 

postala 16-ta zemlja Evropske unije 
koja je usvojila euro, zamijenivši svo-
ju lokalnu valutu krunu.

U Bratislavi se oko 100.000 osoba, 
od kojih mnogobrojni turisti, okupilo 

na glavnome trgu da vidi veliki vatromet s evropskim boja-
ma, koji je označio promjenu godine, prelazak bivše komu-
nističke zemlje na euro i desetu godišnjicu evropske valute, 
javio je u AFP.

“Mnogi već plaćaju u eurima”, rekla je jedna ulična 
prodavačica.

Slovačka kruna povlači se iz opticaja počev od 16. ja-
nuara 2009. Kurs je utvrđen u julu prošle godine na 30,126 
kruna za jedan euro.

Vlada ljevičarskog premijera Roberta Fica očekuje da 
će se integracijom u eurozonu ublažiti posljedica globalne 
krize i očuvati uspješna dinamika ekonomskoga razvoja 
zemlje.

Sjedinjene države će se 
raspasti 2010.

Nakon deset godina, Panarin, koji tvrdi da će eko-
nomski i moralni kolaps izazvati građanski rat i 

dovesti do raspada SAD-a, konačno je dobio medijsku pažnju 
svoje zemlje. Tokom posljednjih sedmica intervjuisan je čak 
i po dva puta na dan. Profesor Panarin (60) nije marginalac. 
Bivši KGB-ov analitičar, doktorirao na političkim naukama, 
studirao američku ekonomiju, a sada je dekan ruske Akade-
mije za vanjske poslove.

“Sada su šanse da se SAD raspadnu 45 do 55 posto. Ovo 
nije najbolji scenarij za Rusiju. Iako bi ona u tom slučaju po-
stala najmoćnija zemlja na svijetu, njena ekonomija bi patila 
jer uvelike ovisi od dolara i trgovinske razmjene sa SAD-om”, 
izjavio je Panarin.

Njegovo predviđanje kaže da će doći do masovnih mi-
gracija, ekonomskog pada i moralne degradacije, koje će na je-
sen 2009. dovesti do građanskog rata i kolapsa dolara. Krajem 
juna ili početkom jula 2010. SAD će se raspasti na šest terito-
rija. Ekonomska, finansijska i demografska kretanja izazvaće, 
dakle, političku i socijalnu krizu, nakon čega će bogatije drža-
ve SAD uskratiti federalnoj vladi pristup svojim fondovima i 

Ruski akademik Igor Panarin već čitavih deset godina predviđa da će se Sjedinjene Američke Države raspasti 
2010. godine. Za to vrijeme, on priznaje da je malo njih obratilo pažnju na njegovu teoriju, piše Wall Street 
Journal.

efektivno se izdvojiti iz unije. Socijalni nemiri će se pojačati i 
dovesti do građanskog rata, nakon čega će se Amerika raspa-
sti po etničkoj liniji, a strane sile će ući u zemlju. Kalifornija će 
formirati ono što Panarin zove začetkom “Republike Kalifor-
nije” i biće dio Kine ili pod njenim utjecajem. Texas će biti srce 
“Republike Texas”, koja će se protezati do Meksika i biće pod 
utjecajem ove države. Washington i New York postat će dio 
“Atlantske Amerike” koja će se možda pridružiti Europskoj 
uniji.

Kanada će prigrabiti grupu sjevernih država, koje Pana-
rin naziva “Centralna Sjeverna Američka Republika”. Havaji 
će, kako navodi, pasti pod protektorat Japana ili Kine, a Alja-
ska će se vratiti pod kontrolu Rusije. On predviđa da će Kina 
i Rusija uzurpirati ulogu Washingtona kao svjetskog financij-
skog regulatora.

“Američka nada, novoizabrani predsjednik Barack Oba-
ma može raditi čuda, ali kad proljeće dođe postat će jasno da 
nema čuda”, rekao je Panarin.

Glasnogovornica Bijele kuće Dana Perino odbila je, kroz 
smijeh, komentarisati Panarinove teorije. Panarin smatra da 
je ovakva reakcija Perinove veoma značajna i da ukazuje da 
Bijela kuća pažljivo razmatra njegove teorije.

“I kada je francuski političar Emanuel Tod predvidio ras-
pad Sovjetskog Saveza 1976, petnaest godina prije nego što se 
to dogodilo, ljudi su mu se smijali”, zaključio je Panarin.

Ako bi se ova vanzemaljska predviđanja ruskog “struč-
njaka” ostvarila, Sarah Palin bi 2012, mogla postati predsjed-
nica - Rusije!

415 Lynn Katie Ct. 
Lawrenceville, GA 30045

DOK JE SVIJET SPAVAO: Američka politika prema ratu u BiH 1992-1995 (3)

Clintonova administracija i Bosna: 
Problem iz pakla 

Tokom predizborne kampanje 1992., tada guverner Bill 
Clinton, tvrdio je kako su široka kampanja etničkog 

čišćenja u Bosni i zločini protiv čovječnosti o kojima je stiza-
lo sve više svjedočanstva, neprihvatljivi za Evropu na kraju 
20-og stoljeća. Zločini kakvi nisu viđeni od Drugoga svjetsko-
ga rata ne mogu se tolerisati u posthladnoratovskoj Evropi, 
tvrdio je kandidat Clinton i objavio kako bi on vojnom inter-
vencijom spriječio nastavak sukoba. Međutim, kada je postao 
predsjednik, Bill Clinton je vrlo brzo shvatio da bi intervenci-
ja u ovom slučaju neizostavno nalagala upotrebu američkih 
kopnenih snaga. Ako ni zbog čega drugog, onda zbog toga 
što su to tražili američki saveznici u NATO-u čiji su vojnici 
već bili raspoređeni u Bosni, u sastavu mirovnih snaga Ujedi-
njenih naroda, kaže Ivo Daalder, voditelj Odjela za Evropu u 
Clintonovom Vijeću za nacionalnu sigurnost:

“Predsjednik se suočio s jednostavnim izborom: ili se 
upustiti u ratni sukob, moguće i većih razmjera, uz američke 
vojnike na terenu i uz moguće žrtve; ili posvetiti pažnju ono-

me zbog čega je bio iza-
bran za predsjednika - ob-
novi američke ekonomije. 
Odlučio je, barem privre-
meno, da američke kopne-
ne snage neće biti poslane 
u Bosnu, osim u slučaju 
da sudjeluju u provedbi 
mirovnog sporazuma, na 
koji su prethodno pristale 
sve zaraćene strane. Kao 
posljedica te odluke u idu-
će dvije godine politika 
administracije predsjedni-
ka Clintona prema Bosni, 
osim u retorici, ostala je 
vrlo slična onoj admini-
stracije predsjednika Busha. To je u osnovi značilo da se, ako 
je neophodno, Evropljanima prepusti da u Bosni intervenira-
ju i ginu, a da Sjedinjene Države ostanu po strani, riječima se 
obavežu na odlučniju ulogu, a da zapravo ne čine ništa.”

Početni napori Clintonove administracije da formulira 
politiku koja bi mogla zaustaviti nasilje u Bosni, bili su blo-
kirani iz jednostavnog razloga - nije se moglo naći dobro rje-
šenje, kaže Anthony Lake, savjetnik predsjednika Clintona za 
nacionalnu sigurnost:

“Nema sumnje da nam je prvog trenutka kada smo kroči-
li u Bijelu kuću bilo jasno da je rješenje bosanskoga rata najte-
ži i možda najvažniji problem koji stoji pred administracijom. 
Bosna je postala glavna preokupacija američke vanjske poli-
tike i njezina najveća frustracija. Mislim da sam se već tokom 
prvog ili drugog vikenda u Bijeloj kući zatvorio u svoj ured 
kako mi niko ne bi smetao i tražio da mi se donesu sve studije 
što ih je o Bosni napravila prethodna administracija. Vjerovao 
sam da je vrlo važno upoznati se s činjenicama i procjenama 
pripremljenim ranije. Skoro tri dana proveo sam čitajući obi-
mnu dokumentaciju i tražeći nešto što su naši prethodnici 
možda previdjeli, nešto što bi moglo osigurati brz i jednosta-
van završetak rata. Ništa nisam našao!”

Čelni ljudi administracije nekoliko su sedmica rasprav-
ljali o tome šta učiniti u vezi sa Bosnom i kako nastupiti ak-
tivnije i odlučnije. Sastanci su bili dugi i iscrpljujući. Jedan ih 
je sudionik nazvao “grupnom terapijom” ljudi frustriranih 
onim što se događalo u Bosni. Svima je bilo jasno da se u toj 
fazi rata, početkom 1993., u BiH ne mogu poslati američke ko-
pnene snage. Čak ni najveći “bosanski jastrebovi” u Kongresu 
nisu tada bili za slanje američke vojske u Bosnu, kaže Ant-
hony Lake:

Održavanje protuteže Sovjetskom Savezu više od 40 godina bila 
je ideja vodilja i glavni prioritet američke vanjske politike za čije 
su ostvarenje ulagani ogromni napori i sredstva. 

Kada se krajem ‘80-ih i početkom ‘90-ih raspao Istočni blok, a 
nedugo zatim i Sovjetski Savez, Amerika je iznenada ostala bez 
glavnog neprijatelja, a njezina vanjska politika bez glavnog cilja 
i ponovo suočena s pitanjem: kako se demokracija ponaša kao 
svjetska sila? Treba li se posvetiti samoj sebi i “drugima služiti 
jedino kao svijetli primjer” (Daniel Webster) ili bi trebala “cijeli 
svijet učiniti sigurnim za širenje demokracije” (Woodrow Wilson), 
makar i uz vlastite žrtve?

Kako odrediti američki nacionalni interes u posthladnoratovskom 
svijetu u kojem više nije bilo neposredne opasnosti od globalnog 
sukoba i kako odrediti granice do kojih je Amerika spremna ići u 
obranu tog interesa.

Rasprava o tim pitanjima u Sjedinjenim je Državama trajala 
sve donedavno, a dubinu nesuglasica, početkom i sredinom 
90-ih, kao malo koji drugi primjer, pokazao je odnos vlasti u 
Washingtonu prema raspadu Jugoslavije i posebno, prema ratu 
u Bosni i Hercegovini.

Kroz svjedočenja ljudi koji su kreirali i provodili američku politiku 
prema tom području, ovaj serijal pokušava objasniti neke od važ-
nijih epizoda iz tog razdoblja.

William J. Clinton

“Činilo nam se da je za postizanje ograničenog cilja mo-

guće iskoristiti naše zračne snage. Vjerovali smo da upotre-
bu te sile ne treba ograničiti samo na rješavanje akutnih kriza 
u Bosni, najčešće na zaštitu civila, nego je staviti u funkciju 
naših diplomatskih napora. Tako smo u proljeće 1993. for-
mulirali politiku koja je, u osnovi, predviđala ukidanje em-
barga na uvoz oružja za BiH i pokretanje zračnih udara koji 
bi trebali zaštititi civilno stanovništvo na područjima pod 
kontrolom bosanskohercegovačke vlade dok njezina vojska 
ne dobije oružje i dok ne bude sposobna njime se braniti. Ta 
politika nazvana “lift and strike” bila je u skladu s predsjed-
nikovim predizbornim objavama o Bosni i njom smo poku-
šali ukloniti glavni problem naše bosanske politike - pitanje 
embarga. Bilo nam je jasno, i predsjednik je posebno na tome 
inzistirao, da uvođenje zabrane na izvoz oružja za BiH nije 
popravilo stanje, nego da ga je, zapravo, učinilo gorim jer je 
uskratilo Bosancima moguć-
nost da se sami brane. No, 
da smo odlučili samo po-
dići embargo, Srbima bi se 
dao više nego dobar povod 
za nove napade. Zato smo 
htjeli istovremeno ukinuti 
zabranu na isporuke oružja 
i upotrijebiti zračnu silu za 
odvraćanje mogućih srp-
skih napada, sve dok vlada 
u Sarajevu ne ojača vlastite 
snage i uspostavi vojnu rav-
notežu. Pokušali smo prido-
biti evropske saveznike za 
ovu ideju, ali nismo uspjeli. 
Nisu htjeli ni čuti za takvu 
mogućnost.”

Evropske vlade su bile zabrinute da bi jednostrana ame-
rička akcija u Bosni mogla dovesti u opasnost živote njihovih 
vojnika, raspoređenih u misiji Ujedinjenih 
naroda. Sve dok Amerikanci ne budu u Bosni 
dijelili isti rizik s Evropljanima, o prijedlogu 
iz Washingtona nije moglo biti rasprave, kaže 
Ivo Daalder:

“Glavni razlog zbog kojega je politika 
lift and strike propala, nije bila samo užasno 
loše izvedena diplomatska misija državnog 
sekretara Warrena Christophera – koji je oti-
šao u Evropu potražiti ‘mišljenje’ saveznika, 
umjesto da im kaže da Amerika stoji iza te 
politike i da će je provesti bez obzira na to 
šta oni o njoj misle. Njegova je misija potpu-
no odudarala od tradicionalnog američkog 
nastupa u takvim prilikama, no i da nije, ne 
vjerujem da bi Evropljani, u maju 1993., bili 
spremni prihvatiti lift & strike. Glavni razlog 
leži u činjenici da evropski saveznici nisu mo-
gli prihvatiti politiku koja bi nalagala da nji-
hove snage i dalje ostanu na terenu u Bosni 
u vrijeme kada se podiže embargo na uvoz 
oružja u BiH i izvode zračni udari na srpske 
položaje. Evropljani su takvu postavku vidje-
li kao dodatno podstrekavanje rata u čijem bi 
se središtu našli njihovi vojnici raspoređeni u 

sastavu UNPROFOR-a. Da-
kle, sve dok se nije mogao 
naći način da se snage Uje-
dinjenih naroda izmjeste iz 
Bosne prije ukidanja embar-
ga i početka zračnih udara, 
Evropljani su bili protiv te 
politike. Dijelom i zato što bi 
u takvoj operaciji stradanju 
bili izloženi njihovi vojnici, 
a ne Amerikanci koji nisu 
imali svoje snage u Bosni. 
Dakle, politiku lift & strike 
od početka je bilo gotovo 
nemoguće prodati. Sve dok 
Sjedinjene Države nisu bile 
spremne podijeliti isti rizik s 

Evropljanima koji su imali snage na terenu, nijedna evropska 
vlada nije mogla prihvatiti politiku koja bi u praksi izložila 
njezine trupe dodatnoj opasnosti.”

Prva konkretna strategija Clintonove administracije za 
okončanje bosanskoga rata bila je blokirana još u začetku. Od-
nos Evropljana bio je frustrirajući, dok su održanje savezniš-
tva i zdrav razum nalagali da se on uvaži, kaže Tony Lake:

“Morali smo uvažiti stav Evropljana. Da je naša vojska 
bila raspoređena u nekoj zemlji i da su naši saveznici tražili 
poduzimanje akcija kojima bi se ugrozila sigurnost američkih 
trupa, naš bi Kongres eksplodirao od bijesa. Dakle, ne može-
mo reći da je evropski odnos bio potpuno iracionalan, iako je 
njime blokirana politika kojom smo željeli pomaći stvari na-
prijed. U tom trenutku nije bilo načina da nagovorimo evrop-
ske vlade da podrže lift & strike. Negdje u avgustu 1993. odle-
tio sam tajno u Evropu i, nakon serije iscrpljujućih razgovora, 
uspio uvjeriti partnere da bi veća upotreba zračne sile mogla 
popraviti izglede za obranu zaštićenih područja i za odvraća-
nje srpskih napada, 

Anthony Lake

Ivo Daalder

prije svega na civile u Sarajevu. Iako nismo uspjeli Evroplja-
nima ‘prodati’ cijeli paket lift & strike, početkom 1994. odluč-
nijim smo mjerama primorali Srbe da povuku teško oružje iz 
okolice Sarajeva, a nešto kasnije i oko Goražda. Dijelom i kao 
posljedica toga, u većem dijelu te godine civilna su stradanja 
u Bosni ipak bila značajno manja.”

Blokirana u praktično prvom pokušaju da presudno 
promijeni tok bosanskoga rata, administracija predsjednika 
Clintona ublažila je i ratobornu retoriku. Kad već nije mo-
gao izvesti lift and strike, Washington je svoje opredjeljenje 
za očuvanje cjelovitosti Bosne i Hercegovine, pokušavao do-
datno potvrditi diplomatskim putem. Tako se u opsjednutom 
Sarajevu pojavio prvi američki ambasador Victor Jackovich.

“Malo se zna, ali je istina, da prva američka ambasada 
u Bosni i Hercegovini nije bila otvorena u Sarajevu, nego 11. 
novembra 1993. godine u Beču. To je prvi put u istoriji američ-
ke diplomacije da smo otvorili jednu ambasadu na teritoriju 
treće zemlje. I to iz sigurnosnih razloga. Na taj način ja nisam 
imao normalnu ambasadu koja bi funkcionirala kao što je to 
uobičajeno. Imao sam skupinu ljudi oko sebe s kojom sam pu-
tovao po Bosni i Hercegovini. S lica mjesta smo slali u Was-
hington razne izvještaje i procjene o tome što se dešava tamo 
i kako vidimo situaciju. Na temelju toga, administracija je po-
čela formirati svoju prvu ozbiljnu politiku prema BiH. Pitate 
me, koje su bile moje prve instrukcije? Možda će vam zvučati 
malo predramatično, ali moj prvi cilj je bio da preživim. Jed-
nostavno da preživim. Bilo je ratno stanje i mi smo bili izlo-
ženi tome kao i drugi ljudi. Ne u istoj mjeri, naravno, jer smo 
uvijek mogli pobjeći u Beč, dok obični ljudi tamo u Bosni to 

nisu mogli. Naravno, nika-
da ne mogu reći da sam bio 
izložen tim opasnostima na 
isti način kao i građani Sara-
jeva i drugih gradova, ali u 
to vrijeme mi nismo mogli 
znati šta će biti ni s nama, ni 
s našom misijom,” kaže am-
basador Jackovich.

Administracija pred-
sjednika Clintona nije uspje-
la formulirati djelotvornu 
bosansku politiku koja bi 
bila prihvatljiva saveznicima 
a isto tako nije bila spremna 
podržati napore tadašnjih 

međunarodnih pregovarača Cyrusa Vancea i Davida Owena. 
Britanski je lord vjerovao da će mirovni plan koji su predložili 
učiniti izlišnom svaku daljnju raspravu o potrebi vojne inter-
vencije u Bosni:

“Preuzeo sam taj posao potpuno uvjeren da sve ključne 
zemlje, uključujući Sjedinjene Države i Veliku Britaniju, nisu 
vjerovale da je ovo bio problem čije se rješenje moglo posti-
ći vojnom akcijom. Ako smo željeli postići mir pregovorima, 
morali smo tri naroda u Bosni ponovo približiti i pokazati im 
kako da dijele vlast u zemlji koju je trebalo ponovo ujediniti. 
Naš je plan predviđao ne samo održanje cjelovitosti Bosne i 
Hercegovine nego i brisanje posljedica etničkog čišćenja. Plan 
je možda bio pomalo idealističan jer je nastojao umanjiti te-

Lord David Owen

ritorijalni posjed pobjedničke srpske vojske za 20-ak posto”, 
kaže Lord Owen.

Bosna je trebala ostati jedna država s deset oblasti – kan-
tona, koji bi zadržali ovlasti u administraciji i policiji (vidi sli-
ku gore). Plan je omogućavao bosanskim Srbima da zadrže 
lokalnu vlast u više dijelova 
zemlje koje su prethodno 
osvojili i etnički očistili u 
ratu, dok raspored kantona 
bio bi takav da je onemogu-
ćavao fizičko spajanje srp-
skih oblasti u jednu državu. 
Washington, međutim, nije 
vjerovao da je Vance-Owe-
nov plan ključ za rješenje 
bosanske krize, kaže amba-
sador Victor Jackovich:

“Ja sam bio američki 
predstavnik na tim prego-
vorima. Zapravo, tačnije, bio 
sam promatrač za američku 
vladu na tim pregovorima s 
Vanceom i Owenom. Glavni voditelji mirovnih napora u to 
vrijeme bili su Ujedinjeni narodi i Evropska zajednica. Ameri-
ka nije bila u to uključena, izuzev posredno, kroz Ujedinjene 
narode.

Bio sam zajedno s Vanceom i Owenom u Ženevi, ne kao 
njihov partner, nego kao promatrač za američku vladu. Tač-
no je da nismo podržavali prvi Vance-Owen plan. Pomalo je 
čudno sada, nakon Daytona, obrazložiti te razloge. Naime, 
mi smo tada vjerovali da Vance-Owen faktički znači podjelu 
Bosne i Hercegovine po etničkom principu. To je glavni ra-
zlog! Mi smo vjerovali da etnička podjela neće omogućiti da 
Bosna i Hercegovina postane funkcionalna država. Malo kad 
gledamo nazad, vidimo da taj plan i nije bio tako loš, ali, u tim 
okolnostima, nismo mogli dobro predvidjeti šta će se dogoditi 

poslije toga”, kaže ambasador Jackovich.

Vance-Owenov plan je u Washingtonu od početka sma-
tran gubitničkim, kaže Ivo Daalder, u to vrijeme voditelj 
Odjela za Evropu u vladinom Vijeću za nacionalnu sigurnost:

 “Administracija predsjednika Clintona nije nikada podr-
žala Vance-Owenov mirovni plan, i to iz dva razloga. Pojavio 
se krajem 1992. i početkom 1993. kada je nova administracija 
tek preuzela vlast i još uvijek bila u procesu tranzicije. U to su 
vrijeme Clintonovi ljudi smatrali da se Vance-Owenovim pla-
nom nagrađuje etničko čišćenje jer se dijelovi Bosne iz kojih 
su prethodno protjerani nesrbi, daju na upravu srpskoj većini. 
U to je vrijeme takav ishod bosanskoga rata za administraciju 
u Washingtonu bio potpuno neprihvatljiv. Ona se ni na koji 
način nije željela uključiti u međunarodne pregovore čiji bi is-
hod potvrdio rezultate etničkog čišćenja. Podjednako važan 
bio je i drugi faktor, a to je rašireno uvjerenje u administraciji 
da je Vance-Owenov plan jednostavno neprovodiv. Vjerova-
lo se da se takav plan ne može provesti ni sa znatno većim 
međunarodnim angažmanom nego li je njime to bilo predvi-
đeno. Za administraciju u Washingtonu, obavezivanje na pro-
vedbu Vance-Owenovog mirovnog plana, zapravo je značilo 

obavezivanje na pothvat koji 
je unaprijed osuđen na pro-
past. I zato, iako je govori-
la kako u načelu podržava 
plan, administracija ga nije 
nikad prihvatila niti je ohra-
brivala bošnjačke čelnike da 
ga prihvate.”

Dio razloga zbog kojih 
su propadali mirovni prego-
vori o Bosni, sve do Dayto-
na, dobrim dijelom leži u 
jednostavnoj činjenici o kojoj 
se obično šuti, tvrdi James 
O’Brien, američki pregova-

rač i posebni izaslanik predsjednika Clintona za bivšu Jugo-
slaviju:

“Bio je tu još jedan problem o kojem se nije govorilo jer 
nikome nije išao u prilog. Naime, čini mi se da administraci-
ja dugo nije mogla procijeniti ko su zapravo strane s kojima 
se treba pregovarati o miru. Mislim da dobar dio razloga za 
propast mirovnih pregovora i planova poput Vance-Owe-
novog i kasnije Owen-Stoltenbergovog leži u činjenici da se 
za istim stolom nalazilo previše zainteresiranih strana, kojih 
većina nije bila spremna provesti mirovni sporazum. Uobiča-
jene priče o odnosu Amerike prema Vance-Owenovom planu 
u osnovi su krive. Nema sumnje da je bilo mnogo onih koji su 
tvrdili da Sjedinjene Države ne bi smjele prihvatiti te prijed-
loge jer oni jednostavno nisu bili pravedni, no s druge strane, 
mislim da niko nije vjerovao da će se Srbi zbilja pridržavati 
tih ugovora i provesti ono što su potpisali. Znam iz vlastitih 
kontakata s najodgovornijim ljudima srpske strane, a možete 
to provjeriti i čitajući izvještaje iz tog vremena, da Srbi nikada 
nisu imali namjeru provoditi te sporazume. Administracija je 
u to vrijeme bila pritiješnjena. S jedne strane, nije bila voljna 
potpisati nešto u što i sama ne vjeruje, a s druge, nije mogla 
podržati sporazum kada je bilo sasvim izvjesno da će ga neka 
od strana potpisnica izigrati.”

Nedugo po preuzimanju vlasti, hendikepirana nepoprav-
ljivim propustima prethodnog kabineta i suočena s otporom 
saveznika prema svakoj odlučnijoj akciji, administracija pred-
sjednika Clintona suočila se sa spoznajom da su izborna obe-
ćanja o Bosni neostvariva. Izlaza nije bilo, kaže Ron Neitzke:

“Administracija predsjednika Clintona nije uspjela for-
mulirati djelotvornu politiku prema Bosni sve do kasnog ljeta 
1995. Ona je u januaru 1993. od prethodne administracije na-
slijedila taj, kako ga je nazvao Warren Christopher, ‘problem 
iz pakla’ i nedugo zatim bila suočena s dilemom da li će ili 
neće podržati Vance-Owenov mirovni plan koji je predlagao 
kantonizaciju Bosne. U tom slučaju, naprosto nije bilo dobrog 
izbora, jer odabir bilo koje ponuđene opcije bio je gotovo po-
djednako loš. No, s vremenom, problemi u Clintonovoj ad-
ministraciji u vezi s donošenjem odluka o Bosni neće postati 
ništa lakši. Politika koja je stajala iza takvog ponašanja do ljeta 
1995. odražavala je samo jednu stalnu karakteristiku – učiniti 
što je moguće manje, a istovremeno neprestano javno govoriti 
kako smo angažirani u potrazi za mirnim rješenjem i olakša-
njem humanitarne situacije. A onda čitav splet okolnosti, kao 
političku nužnost, nameće Washingtonu da s margina bosan-
skoga problema uđe u njegovo središte i preuzme vodeću 
ulogu.”

u idućem broju:

Washingtonski sporazum 
i tajne isporuke iranskog 

oružja za BiH

Čudo prirode
PRIRODNE LJEPOTE: Prokoško jezero

Bosna i Hercegovina ima skoro sve predispo-
zicije za razvoj različitih grana turizma. Brojne 

planine i zimski turistički centri o kojima smo već pisali, 
idealne su za razvoj planinskog turizma i sportske re-
kreacije. Termalne banje, kao što su Ilidža, Tuzla, Te-
slić, Kiseljak, Višegrad, bogate su mineralnom vodom 
koje su od pradavnih vremena služile u svrhu liječenja, 
te jedini, ali itekako važan izlaz na more - grad Neum 
koji iz godine u godinu vraća sjaj velikog turističkog 
centra. Naravno, nemoguće bi bilo izostaviti Među-
gorje, kao centar religijskog turizma, te Prusac, Jajce 
i mnoge druge gradove u kojima se ističu stoljećima 
stari vjerski i kulturni spomenici sve tri monoteističke re-
ligije.

Nakon što smo pisali o mnogim bosansko-herce-

govačkim gradovima, ovoga puta predstavljamo još 
jednu interesantnu destinaciju - Prokoško jezero.

Nalazi se na planini Vranici čija nadmorska visi-
na iznosi oko 2110 metara. Ova planina, ujedno je i 
najveća u Centralnoj Bosni. Dakle, sa Vranice imamo 
jedan od najljepših i najboljih pogleda na zapadni i 
središnji dio Bosne, odnosno sjeverni dio Hercegovine.

Prokoško jezero je 20 kilometara udaljeno od gra-
da Fojnice. Glečerskog je tipa, a veliki broj potoka sa 
čistom izvorskom vodom se ulijeva u njega. Na oba-
lama jezera jedinstvene, čarobne ljepote nalaze se 
male tradicionalne bosanske kuće u kojima žive pa-
stiri. Ono što daje posebnu draž okolici je što se izgled 
koliba stotinama godina nije mijenjao i u njima čak i 
danas žive pastiri koji na obroncima planina čuvaju 

Jedan od mnogobrojnih potoka koji se ulijevaju u Prokoško jezero

svoja stada. Bilo bi nemoguće napustiti ovo mjesto, 
a da prethodno ne probamo i domaće specijalitete, 
kao što su sir, kajmak, pita i hljeb ispod sača.

Moramo učiniti sve kako bi se sačuvala prirodna 
bogatstva i sve ono što čovjek svjesno uništava...

Ono po čemu je ovo jezero poznato je što u nje-
mu živi endemična vrsta vodozemca - tritona (Triturus 
alpestris reiseri) veoma rijedak endem u Evropi. Me-
đutim, mnogi tvrde da je triton skoro nestao, a razlog 
tome je što su u jezero ubačene kalifornijske pastrm-
ke. Navodno, tritona je gotovo nemoguće naći u 
samom jezeru. Upravo to je bio razlog što je bila po-
krenuta i kampanja kako bi se triton zaštitio, a jezero 
proglasilo spomenikom prirode u čemu se, na sreću, i 
uspjelo jer je njegova, kao i zaštita ostalih endemičnih 
biljaka i životinja i zakonski riješena.

Blago strm teren omogućava lak pristup planini i 
jezeru. Šetnja oko jezera, čist planinski zrak predstav-
ljaju pravo zadovoljstvo za sve ljubitelje prirode i sve 
one koji žele pobjeći od gradske gužve uživajući u 
izletima i planinarenju. Dakle, još jedna mogućnost za 
razvoj turizma u ovoj regiji. Iskoristimo je...!

Triton

target and connect to this diverse community. Your advertisement will become a permanent part of 
every Bosnian household and will be also posted on our internet portal  
www.europamagazine.info.

Large selection of advertising options with competitive rates is available. Our professional and trained staff will 
answer all your advertising questions.

Call us at 678-985-0592 or e-mail us at editor@europamagazine.info.

Advertising in the Europa Magazine makes good business sense, good common sense.

30,000 primjeraka Europa Magazina 
se distribuira svakog mjeseca na 

čitavoj teritoriji Amerike, što Europa 
Magazine čini najvećim bosanskim 

mjesečnim magazinom u SAD.

Nazovite nas na 678-985-0592 za 
tačne lokacije u Vašoj blizini.

Zvaničnici velikog kulturnog projekta Ars Aevi, neki 
dan su uputili jedan posve dramatičan apel domaćim 

političarima, a u vezi sa podrškom ovom projektu. Ukoliko 
ona izostane, razmišlja se o mogućnosti da svjetski vrijedna 
zbirka iz fundusa bude ponuđena Zagrebu. Razgovaramo sa 
liderom projekta Enver Hadžiomerspahićem.

■  Enjo, uputili ste jedan dramatični 
apel našim vlastima, ne samo kulturnim, 
ali i ukupno javnosti. O čemu se radi? 

–  Koristeći dobre odnose koje smo 
uspostavili sa gradom Venecijom i sa 
venecijanskim Bijenalem, uspjeli smo 
da postignemo dogovor o uistinu repre-
zentativnom predstavljanju umjetnosti 
Bosne i Hercegovine u Veneciji sljede-
će godine (2009.), u periodu od juna do 
novembra, dakle u vrijeme održavanja 
predstojećeg 53. venecijanskog Bijenala.  

■  I odatle potreba da se u čitavu 
priču uključi šira društvena zajednica – i 
grad i entitet i država. 

–  Venecijansko Bijenale je državni projekt. Na njemu se 
predstavljaju države, zemlje učesnice, u različitim oblicima. 
Pošto se realno plašimo da će nam opet, radi ravnodušnosti, 
nezainteresiranosti ili zakašnjenja u administrativnim proce-
sima, ova ponuda prijatelja iz Venecije propasti, odlučili smo 
se da, umjesto klasičnih pisama koja bi ostala negdje u nečijoj 
ladici, napravimo otvoreno pismo – poziv na saradnju – svim 
nadležnim autoritetima, na nivou grada, kantona, Federacije 
BiH i države. Moram priznati da očekujemo pozitivne reakci-
je, da će uskoro uslijediti odgovori o spremnosti na saradnju 
da ovu najznačajniju promociju savremene umjetnosti Bosne i 
Hercegovine, za koju smo dobili priliku, organiziramo na do-
stojanstven način. 

■  Da, ali Ars Aevi je u nekoliko navrata bio iznevjeren 
od strane ovih budućih partnera. Šta ćete učiniti ako i ovog 
puta ostanete kratkih rukava?

–  Moram priznati da je Ars Aevi uistinu u jednoj neo-
bičnoj poziciji. Imamo toliko veliku podršku naših prijatelja, 
posebno prijatelja u Italiji. Dalje, Ars Aevi se razvija pod po-
kroviteljstvom generalnog direktor UNESCO-a. Svi koji žele 
nešto da znaju o savremenoj umjetnosti znaju za činjenicu da 
je kolekcija Ars Aevi bila u prostorima Historijskog muzeja 
BiH, da nadležna ministarstva nisu pravovremeno donijela 
odluke o finansiranju zakupa tih prostora, da je Historijski 
muzej zatvorio vrata za posjetioce i da je kolekcija, od 2003. 
do 2006. godine, na veliku sramotu svih nas, u tom prostoru 
ostala zatvorena. I na kraju, nakon svih tih negativnih odno-
sa prema projektu Ars Aevi, Ministarstvo vanjskih poslova 
Italije je, ipak, cijeneći sve ovo što smo mi napravili i znaju-

ći vrijednost projekta Ars Aevi, odlučilo da financira rekon-
strukciju prostora u Olimpijskom centru „Skenderija“. Hilja-
du i po kvadratnih metara se pretvorilo u prostore art depoa 
kolekcije Ars Aevi. Radove je izveo UNESCO. Tako da se tre-
nutno kolekcija nalazi u jednom dostojanstvenom ambijentu, 
međutim, nažalost, još uvijek je zatvorena za posjetioce, jer 

nadležna ministarstva opet nisu donijela 
odluke o financiranju njenog održava-
nja. Drugi dio tog našeg apela govori o 
opstrukciji ili ravnodušnosti spram vri-
jednosti projekta Ars Aevi. Ukazujemo 
nadležnim političkim autoritetima na to 
da je uistinu došao trenutak da možemo 
zajednički, udruženo da napravimo jed-
no remek djelo koje će ostati za historiju, 
za sjećanje, za buduće generacije, da se 
imaju čime ponositi. Napravio bih jednu 
usporedbu. Renzo Piano je prije mnogo 
godina napravio Centar Georges Pompi-
dou u Parizu. U Rimu je prije nekoliko 
godina napravio Park muzike „Audito-
rium“, koji je već postao čuven. Na pr-
vim stranicama njegove knjige „Renzo 
Piano – Muzeji“ se nalazi Centar Geor-

ges Pompidou (Beaubourg) u Parizu, a na posljednjim muzej 
Ars Aevi u Sarajevu. Mi bismo mogli da postanemo svjetska 
atrakcija, zahvaljujući Renzu Pianu možemo stati u isti red sa 
Beaubourgom u Parizu i Parkom muzike u Rimu. To je jedna 
velika, divna šansa da u kontinuitetu isijava jedan promotivni 
projekt najviših mogućih, i ekonomsko-razvojnih vrijednosti. 
To bi bio projekt koji bi uspostavljao odnose povjerenja pre-
ma nama, prema našoj sredini, svih mogućih zainteresiranih 
partnera. Mi smo sada došli u situaciju da tražimo od naših 
političkih autoriteta da se definitivno izjasne hoće li kolekciju 
Ars Aevi u Sarajevu, hoće li muzej Renza Piana u Sarajevu i 
Bosni i Hercegovini, ili to ne žele.

■  Čovjek se osjeća poniženim kad vidi one tužne jarbole 
na mjestu gdje bi trebalo da stoji zdanje muzeja. 

–  Tužni su jarboli bez zastava Daniela Burena, jednog 
od najznačajnijih umjetnika svijeta. Tužna je fasada Centra 
„Skenderija“ jer su sa nje skinuti radovi Jozefa Košuta, oca 
konceptualne umjetnosti. Tužna je činjenica da smo imali u 
atrijumu Vijećnice postavljenih dvanaest vrata, koja su već 
ušla u historiju umjetnosti, legendarnog umjetnika Jannisa 
Kounellisa, koji je želio i bio bi sretan da nam je ta djela osta-
vio na poklon. Svaka od tih vrata, njegovih djela, u eurima 
ili dolarima, imaju milionsku vrijednost, a kulturološka vri-
jednost je neizmjerna. Međutim, kod nas niko nije pokazao 
spremnost da razgovara s umjetnikom da bi tako nešto moglo 
da se dogodi. Tužna je činjenica da je kolekcija Ars Aevi u Hi-
storijskom muzeju bila godinama zatvorena, u vlazi. Evo već 
drugu godinu je imamo u lijepom, dostojanstvenom prostoru 

INTERVJU: Enver Hadžiomerspahić, lider projekta Ars Aevi

Ars Aevi još uvijek u art depou

u „Skenderiji“, međutim nije otvorena za javnost. Tužna je či-
njenica kako se uopšte odnosimo prema prekrasnom remek 
djelu Renza Piana, koje je poklonio za Ars Aevi – most Ars 
Aevi preko rijeke Miljacke i preko Wilsonovog šetališta koji 
uvodi posjetioce na teren Ars Aevi. Odnos nas u BiH prema 
vrijednostima projekta Ars Aevi su takvi da su naši prijatelji, 
koji nas podržavaju, još davno trebali da odu. Imam utisak da 
se gotovo organizovano radi na tome da se onemogući djelo-
vanje, napredak i razvoj projekta Ars Aevi, kako bi se prisilili 
i UNESCO i partneri u Italiji i Renzo Piano da dignu ruke od 
nas i da kažu – ma daj, dosta je više. Međutim, oni žele da 
nam pomognu. I mi se sad stvarno moramo odlučiti – ili Ars 
Aevi želimo ili ne želimo.

■  Ukoliko ga naši političari ne žele, imate li neku alter-
nativu? 

–  Gotovo mi je neugodno reći, ali ja mislim da bi u tom 
slučaju ovu kolekciju trebalo predati Zagrebu. To je kolekcija 
svjetskih umjetnika. Nastala je kao izraz internacionalne ko-
lektivne volje najznačajnijih umjetnika svijeta. Ars Aevi bi tre-
bao da postane najznačajniji muzej savremene svjetske umjet-
nosti u regionu. Prema tome, ako je ona regionalnog značaja, 
ako je mi nećemo, smiješno je vraćati djela umjetnicima, a Za-
greb je upravo izgradio jedan velelepni objekat, mogao bi se 
napraviti dogovor o privremenom izmiještanju ili eventualno 
o trajnom izmiještanju kolekcije Ars Aevi u Zagreb, pa neka 
ostane blizu naših vrata, da se buduće generacije mogu s po-

nosom sjećati da je to nekada napravljeno zahvaljujući ugledu 
grada Sarajeva i zahvaljujući trudu nekih entuzijasta, nekih 
vizionara sa ovih prostora. Do Zagreba je vrlo lako otići, ko-
lekcija se može i tamo vidjeti. Međutim, nadam se da nećemo 
doći do takve odluke. Pozvao sam naše političke autoritete, 
na svim nivoima, da do juna mjeseca donesemo odgovaraju-
će odluke i – ukoliko smo spremni – da se u junu sastanemo 
u Veneciji, u ambijentu arhitektonske izložbe Renza Piana i 
izložbe Artefakt naših umjetnika, i da se sporazum o kontinu-
itetu saradnje i održivosti projekta i o sufinansiranju izgradnje 
muzeja potpiše između najviših predstavnika grada Sarajeva, 
Kantona Sarajevo, Republike Srpske, Federacije BiH i države 
Bosne i Hercegovine.

■  Ostaje nam da se zajednički nadamo da će svi imati ra-
zumijevanja, da će ove vaše ideje biti poticajne na naše vlasti, 
da ćemo jednog dana zatvoriti taj kompleks pitanja u vezi sa 
najznačajnijim kulturnim projektom kod nas.

PRELIMINARNA SKICA ARS AEVI MUZEJA U SARAJEVU ARHITEKTE RENZA PIANA

Sarajevska zima u februaru
“Organic Art Life” tema je pod kojom će od 7. do 28. 

februara ove godine biti održano 25. izdanje međunarod-
nog Festivala Sarajevo “Sarajevska zima”. Počasni gost 
Festivala bit će Češka Republika, predsjedavajuća Evrop-
ske unije, saopšteno je iz Pres-službe Festivala. 

I u idućem će festivalskom izdanju biti realizovani 
projekti iz različitih oblasti umjetničkog stvaralaštva - po-
zorišta, muzike, videa, filma, vizuelne i primijenjene umjet-
nosti, književnosti, kulturnog naslijeđa te programi koji 
afirmiraju stvaralaštvo mladih.

Festival će biti otvoren svečanim koncertom Sarajev-
ske filharmonije 7. februara u Narodnom pozorištu Sara-
jevo te svečanostima otvaranja na trgovima i olimpijskim 
planinama.

Nepodnošljivo loš, najslabija karika, upropaštena 
karijera... samo su neke od kritika na račun Toma 

Kruza u ulozi organizatora neuspjelog atentata na Hitlera 
u “Valkyrie”-ju.

Nakon višemjesečnog odgađanja, film “Valkyrie” Bra-
jana Singera je u Njujorku imao svjetsku premijeru, a su-
deći prema reakcijama, nikoga nije impresionirao.

Tom Kruz glumi nacističkog časnika Kolonela Štaufe-
nberga, koji stoji iza posljednjeg poznatog pokušaja atenta-
ta na Hitlera tokom Drugog svjetskog rata.

Kritičarka “Associated Pressa” dala je najoštriju ocje-
nu objašnjavajući da je Kruzova užasna izvedba zasjenila 
sve drugo u filmu.

- Kruz je u filmu i središnji lik i najslabija karika. Ne-
podnošljivo je loš u ovome... Sa svojim teškim, jednoličnim 
američkim naglaskom strši u svakom kadru - piše kritičar-
ka AP-a.

Kritičar “Cinema 24/7” piše:
- Očito u ulozi koja mu ne odgovara, Kruz je promašen 

i neuvjerljiv kao neustrašivi njemački oficir.

Nije oduševio ni MSNBC-jevog filmskog kritičara:
- U središtu “Valkyrie”-ja je duboki jaz, a zove se Tom 

Kruz. On je jedini glumac u filmu bez britanskog ili nje-
mačkog naglaska. Svaki trenutak na ekranu koristi da bi 

mrko gledao i ljutito brujao.

Kruza je prošle sedmice popljuvala i njemačka kritika.
- Kruz je kao Štaufenberg dubok kao zdjelica kukuru-

znih pahuljica - napisao je kritičar lista “Bild am Sonntag”.

Kruz je većinu prošle godine proveo u Njemačkoj sni-
majući film, za koji se poslije pričalo da je uklet.

Na snimanju su ozlijeđeni brojni statisti, film je u labo-
ratoriju bio uništen pa su morali ponovno snimati, ali naj-
gore je bilo to što su na brzinu morali nanovo snimiti neke 
ključne scene nakon što je probna publika zaspala na tajnoj 
projekciji.

Bank Foreclosures
Georgia

Lowest Price! Bargains!!!
Distress Sale – FREE list
with pictures of Distress 
sale & Foreclosures!

www.gwinnettdistress.com
Free recorded message

1-877-499-6869
ID # 2002

Re/max Greater Atlanta

US BOX OFFICE

Tom Cruise u “Valkyrie”-ju nepodnošljivo loš

Slavna holivudska zvijezda Catherine Zeta-Jones 
kupila je autorska prava za snimanje filma po ro-

manu “Čuvari knjige (People of the Book”) autorice Dže-
raldine Bruks (Geraldine Brooks).

Podsjećamo, riječ je o romanu koji govori o sudbini 
Sarajevske Hagade, a koji je američka novinarka, porije-
klom iz Australije, napisala nakon boravka u Sarajevu.

Ova vijest objavljena je na zvaničnoj web-stranici 
Džeraldine Bruks, a prenijeli su je i neki američki inter-
net-portali. Oskarovka Ketrin-Zita Džons inače je vlasni-
ca producentske kuće “Milkwood Films”.

Poznato je da u filmovima koje producira često igra i glavnu ulogu, pa bi se 
moglo očekivati da će i u priči Džeraldine Bruks Zita-Džons tumačiti ulogu Hane 
Hit (Hanna Heath), ekspertice za rijetke knjige, koja dolazi u Sarajevo 1996. godine 
kako bi istražila prošlost i način na koji je opstala Sarajevska Hagada.

Zeta-Jones snima film o 
Sarajevskoj Hagadi

Udruženje filmskih kritičara u Los Anđelesu objavilo je 
ovogodišnje dobitnike filmskih nagrada, a prvi put u 

svojoj 33-godišnjoj istoriji filmski su kritičari nagradu za naj-
bolji film dodijelili - animiranom filmu. Naravno, dobitnik je 
Piksarov “Wall-E”.

Kao najbolji reditelj nagrađen je Danny Boyle za film 
“Slumdog Millionaire”, koji priča o mladiću koji odrasta u 
predgrađima Mumbaija. Za najbolji scenarij nagrađen je 
veteran Mike Leigh za film “Happy-Go-Lucky”.

Za glavnu žensku ulogu u Leigh-ovom filmu nagrađena je 
Sally Hawkins, a za najbolju mušku ulogu u filmu “Milk” 
nagrađen je Sean Penn. Pen je odglumio gej političkog akti-

vistu Harvey Milka, a isto je priznanje kritičara dobio i davne 
1983. godine.

Za sporedne uloge nagrađeni su pokojni Heath Ledger u 
filmu “Vitez tame” te Penelope Cruz za uloge u filmovima 
“Vicky Cristina Barcelona” i “Elegy”.

Odobravanje kritičara dobio je i “Still Life” kineskog reditelja 
Zang Ke Jia, koji je nagrađen Zlatnim lavom 2006. godine u 
Veneciji, a najboljim dokumentarcem proglašen je “Man on 
wire” Jamesa Marsha.

Nagrade kritičara bit će dodijeljene 12. januara u hotelu 
“Intercontinental” na Beverli Hilsu, a cijela će večer biti 
posvećena portugalskom reditelju Manoelu.

Nagrada animiranom filmu “Wall-E”

TAJNE OKEANA

Otkriveno na hiljade novih morskih vrsta

Ogromni morski pauci, drevne vrste bakterija i nove 
morske zvijezde su samo neke od stotina morskih 

bića koje su naučnici otkrili decenijama provodeći popis mor-
skih vrsta. Istraživači u više od 80 zemalja su sudjelovali u 
naporima koje su financirale vlade, fondacije i korporacije. 
Naučnici su predstavili neke od svojih nalaza na nedavnoj 
konferenciji, dok se projekat bliži kraju.

U dubokim hladnim vodama ispod Antarktika, naučnici 
su pronašli životinjsku vrstu i kolonije tek otkrivenih vrsta za 
koje se vjeruje da su povezane s morskim zvijedama. U dru-
gim svjetskim okeanima, nedavno su otkrivene nove vrste sli-
jepog jastoga, gigantske bakterije i oblike morskog života koje 
su sasvim nove za naučnike. Sve je to dio istraživanja nazva-
nog Popis morskog života.

U projekat je uključeno oko 2 hiljade naučnika u cijelom 
svijetu. Gotovo je svaka zemlja uključena na neki način. Zapo-
čeo je 2000-te i završiće se 2010, kaže Bob Gagosian, predsjed-
nik konsorcija projekta u Washingtonu.

“Gdje god su otišli pronašli su nove stvari. Okean je za-
pravo neistražen kada su u pitanju morske vrste.”

Istražitelji su stavili male oznake na stotine riba i morskih 
vrsta, kako bi satelitskim putem pratili puteve migracije i ot-
krili mjesta gdje se okuplja morski život. Rob O Dor, naučnik 
pri Popisu morskog života kaže da je znanje o životu na mor-
skom dnu osobito ograničeno.

“90% svih informacija koje imamo dolazi iz površinskih 
100 metara okeana”- kaže on.

A morsko dno je, kako kaže, na prosječnoj dubini od 4 
hiljade metara. Iako se podvodni i robotski uređaji spuštaju 
mnogo doblje nego ikada prije, naučnici otkrivaju bizarne vr-
ste biljaka, životinja i organizama koji žive blizu vrelih pod-
vodnih izvora. Otkako je započeo projekat, pronađeno je više 
od 5 hiljada i 300 novih morskih životinja. Istraživači okeana 
se nadaju da će ubilježiti 230 hiljada vrsta tokom popisa, koji 
je, kako neki kažu, samo djelić svih vrsta koje žive u morima.

Divovska hobotnica

Nakon što je svaki proizvođač koji iole drži do sebe pustio na tržište kompaktno SUV vo-
zilo na red je stigao i Audi. Model Q5, manji brat uspješnog modela Q7, bori se za tron u 

premium segmentu SUV vozila. 

Prije nastavka priče o modelu Q5 zanimljivo je napomenuti kako je vozilo predstavljeno široj 
publici na auto-salonu u Pekingu. Brzorastuće kinesko tržište ali i pad dolara i recesija u SAD-u 
primorale su stručnjake iz Ingolstadta na takav potez jer ipak govorimo o automobilu koji će biti 
sve osim jeftin. Koliko će potez biti produktivan i hoće li biti od bilo kakve pomoći saznat ćemo 
uskoro jer je prodaja automobila u gotovo svim segmentima jako poljuljana.

Audi ima velike planove sa modelom Q5. Plan tvrtke je do 2015. godine ispuniti prodajne 
planove od 1,4 miliona prodanih vozila godišnje. Takav plan je iznio predsjednik uprave Audija 
Martin Winterkorn na početku godine. Važno je napomenuti da se na početku prošle godine nije 
osjećala kriza u autoindustriji kao danas.

Za početak nekoliko riječi o samom dizajnu automobila. On bi se mogao objasniti i jednim 
jednostavnim pitanjem. Da li je dizajn bilo kojeg Audija posebno iznenadio u  zadnjih 10-15 godi-
na? Ako imalo razmislimo odgovor će  definitivno biti ne. Sva vozila unutar kuće su jako slična. 
Svojom sličnošću naglašavaju pripadnost proizvođaču. To definitivno nije zamjerka ali postaje 
jako monotono. Prije samog predstavljanja automobila nije bilo teško pretpostaviti kako će novi 
model izgledati. Lagan odgovor bi bio, mali Q7. S tim ne biste napravili pogrešku, naprotiv, ra-
zotkrili bi veo sa novog modela. Ipak svi modeli Audija u posljednje vrijeme dominiraju premium 
klasama i svojim prodajnim rezultatima pokazuju kako sličnost među modelima kupcima nimalo 
ne smeta. Da ne bude zabune, to nije slučaj samo kod Audija, nego je to trend kod svih proizvo-
đača.

Model Q5 je napravljen na bazi VW Tiguana, odnosno na platformi novog modela Audija 
A4. Za razliku od Tiguana koji i sam jako dobro konkurira u ovoj klasi, Q5 ima lakšu karoseriju 

Audijev mali terenac

>

zahvaljujući velikom broju dijelova od aluminija. Novost je i 
veći međuosovinski razmak (281cm), kao i postavljanje mo-
tora uzdužno umjesto poprečno kao kod VW. Sve je donijelo 
veći komfor ali i sigurnost vožnje. Zanimljiv je podatak o ot-
poru zraka koji iznosi 0,33 što je rekord u ovoj klasi automo-
bila. Taj podatak govori i o tome da će se Q5 bolje osjećati na 
auto-cesti nego na blatnjavom planinskom putu.

O dizajnu smo rekli već nekoliko rečenica. Sve je viđeno i 
prije ali izgleda jako dopadljivo. Svi kojima se Q7 nije sviđao 
zbog dimenzija sada imaju priliku da voze manji terenac iz 
Audija. Iako dosta skromniji dimenzijama od starijeg brata Q5 
je gotovo najveći auto u svojoj klasi. Dužinom od 463, širinom 
od 188 i visinom od 165cm Q5 jasno pokazuje da prostora 
neće nedostajati. Takav dojam imate i kada uđete u unutraš-
njost automobila. Nije važno koliko ste visoki, na prednjoj ali 
i zadnjoj klupi lako se pronađe željena pozicija. Treba pohva-
liti i odlična sjedala na koja je Audi već navikao prethodnim 
modelima. 

O kvaliteti izrade unutrašnjosti i materijala koji su kori-
šteni je bolje ne trošiti riječi. Sve je izvedeno vrhunski i sva-
kim svojim detaljom pokazuje da se nalazite u vrhu premium 
klase. Svi izbornici i instrumenti su isti kao na ostalim mode-
lima iz Audija. Oni koji su vozili bilo koji od njih će se osjećati 
kao domaći ali oni koji se nisu susretali s novim modelima 
Audija će trebati mali period privikavanja. Raduje mogućnost 
podešavanja ovjesa, mjenjača, odaziva na gas i slično. Oni koji 
vole vožnju će cijeniti tako velike sitnice.

Početna ponuda su 3 turbo motora, jedan benzinski i dva 
dizelna. Osnovni model je 2.0 TFSI motor dobro poznat u 
VAG grupaciji koji u Q5 razvija  211KS i 350Nm okretnog mo-
menta. Iako motor ima malu zapreminu, snage je dovoljno da, 
prema tvorničkim podacima, potjera Q5 do 100km/h u samo 
7.2 sekunde sve do maksimalne brzine od 220km/h. Pritom 
bi prosječna potrošnja trebala biti nešto viša od najavljenih 7.5 
litara na 100km.

Modeli pogonjeni dizel motorima bit će dostupni u dvije 
izvedbe već poznati 2.0 TDI i 3.0 TDI. 
Prvi razvija 170KS i 350Nm okretnog 
momenta. Ovako pogonjen Q5 stiže 
do 100km/h za 9,5 sekundi, a maksi-
malna brzina iznosi 204km/h. Najav-
ljena prosječna potrošnja je samo 6.7  
litara na 100 kilometara. Takvu izved-
bu smo mi imali priliku voziti. Kao i 
svaki moderni dizel ostavlja dojam 
jačeg automobila. Tako da se lako mo-
žete preračunati kod brzog preticanja. 
O TDI motorima je nepotrebno trošiti 
puno riječi.

Sve je poznato iz starih modela. 
Osnovni dizel se čini sasvim dovo-
ljan za ovaj automobil. Najjači model 
u ponudi je 3.0 TDI koji razvija 240KS 
i 500Nm okretnog momenta koji je 
spreman da do stotke ubrza za 6.5  
sekundi što je lijep rezultat za jedan 
SUV. Potrošnja bi trebala iznositi oko 
8 litara na 100km.

Kada se govori o potrošnji morate 

imati u vidu da su to sve podaci koje šalje proizvođač i da u 
pravilu možete dodati litru ili dvije na njih. Svi motori mogu 
biti potpomognuti S-Tronic mjenjačem sa sedam stupnjeva 
prenosa i dvije spojke  (radi se o mjenjaču DSG7, s Audijevim 
nazivom). Njega nismo imali priliku isprobati ali na drugim 
modelima iz grupacije radi odlično tako da nema razloga da 

kod ovog modela zakaže. Prema mnogima to je najbolji auto-
matski mjenjač današnjice.

Quattro pogon je dragulj svakog Audija. Ima tradiciju od 
gotovo 30 godina i postao je asocijacija za sve automobile koji 
koriste pogon na sve kotače. Kod Q5 ulogu središnjeg diferen-
cijala preuzima precizna i izdržljiva spojka Haldex, a top-mo-
del opremljen je s tri elektrohidrauličke blokade (za prednji 
i stražnji diferencijal te središnju spojku Haldex). Snaga se u 
normalnom pogonu raspodjeljuje u omjeru 40 posto sprijeda i 
60 posto straga. Taj se omjer, ovisno o prijanjanju može mije-
njati, od 65:35, do 15:85 posto.

Automobil se u vožnji ponaša odlično. Već nakon krat-
kog vremena imate potpuni osjećaj kontrole i ugodnosti. Ni-

smo imali priliku automobil voziti po lošijim terenima ali su-
deći prema obećanjima iz Audija, kupci neće imati problema 
na lošijim terenima. Pri svemu treba imati u vidu da to Q5 nije 
klasični terenac već SUV vozilo kojemu više odgovara asfalt. 
Kotači dimenzija 20’’ to najbolje pokazuju.

U premium klasi SUV vozila je jako vatreno. Tri modela, 
Q5, GLK i XC60 su se u gotovo mjesec dana pojavili na trži-
štu. Hoće li kupce privući novi XC60 koji je proglašen najbo-
ljim Volvo automobilom svih vremena ili Mercedes GLK koji 
nudi tradiciju G - klase upakovanu u novi proizvod ili će se 
ipak odlučiti za X3 koji je već isprobano dobra roba ostaje da 
gledamo. Jedno je sigurno, Audi kao i obično krade najbolje 
osobine od konkurencije i nudi ih u jednom automobilu.

koji je zbog slabog dolara i relativno jeftinog preko-
okeanskog transporta postao popularan u BiH, nosi sa sobom 
mnoge rizike, upozoravaju prodavači automobila i ovlašteni 
servisi u Bosni i Hercegovini. Najveći problem prilikom uvo-
za automobila iz SAD jesu razlike automobila koji se proizvo-
de za američko i evropsko tržište.

“Jedno vrijeme sam i ja uvozio kola iz SAD, ali bilo je 
dosta peripetija tako da sam o toga odustao. Ako vozilo nije 
pravljeno za evropsko tržište drugačija je kompletna elektro-
nika, drugačiji su dijelovi i taj automobil je teško servisirati”, 
kaže Dragan Glavurda, vlasnik firme za prodaju rabljenih au-
tomobila iz Nove Bile kod Travnika. Uvoz ovakvih automobi-
la je povoljan, tako da je jedan od sarajevskih uvoznika auto-
mobila iz SAD istakao da se polovni Audi 6, koji je u Americi 
koštao 17.000 KM, u BiH prodaje za 25.000 KM.

Dragan Glavurda ističe da cijene automobila kupljenih u 
SAD zaista djeluju primamljivije, međutim, nerijetko se kasni-
je ispostavi da je bolje bilo kupiti takav automobil u BiH.

“Najgore je što se često kupuje mačak u vreći. Postoje vo-
zila koja su u potpunosti ista kao ova naša i bilo je mušterija 
koji su izuzetno zadovoljni. Međutim, ima i onih koji svoja 
vozila nisu mogli ovdje servisirati. Po super povoljnoj cijeni 
kupiš Audi uvezen iz Amerike, ali ga ovdje ne možeš popra-
viti. Šta ti vrijedi automobil ako na rezervni dio moraš čekati 
mjesecima, a i onda je izuzetno skup”, objašnjava Dragan Gla-
vurda.

On navodi primjer golfova koji se proizvode u Meksiku 
isključivo za američko tržište. Najuočljivija razlika između 
ovih i “evropskih” golfova je mjesto za registarske tablice koje 
su američkih dimenzija. Glavurda tvrdi da je skoro svaki dio 
golfa proizvedenog za tržište SAD veći ili manji za po pet mi-
limetara, negdje i do centimetra, u odnosu na golf proizveden 
u Evropi. 

“Poklopac od ulja ne možeš zašarafiti sa jednog na drugi. 
Farovi i sva stakla su drugačijih dimenzija. Vjetrobran je širi. 
Svaki od tih dijelova mora se naručiti iz Ameri-
ke”, napominje Dragan Glavurda.

U ovlaštenom servisu “Forda” u Sarajevu 
ističu da su do sada imali slučajeva kada vla-
snicima automobila uvezenih iz SAD ne mogu 
pružiti servis jer nema dijelova za takva vozila.

“Najčešće razlike su prednja i zadnja svje-
tla koja se razlikuju u Evropi i SAD. Razlike 
često ima i kod izrade branika. Međutim, naj-
važnije su razlike kod motora. Za američko tr-
žište se prave obično automobili jačih motora 
kojih uopšte nema u Evropi. Kada nam takva 
vozila dođu nemamo dijelova, pa se dijelovi 
moraju naručivati u SAD i čekati i do nekoliko 
mjeseci”, tvrdi Kemal Adilović, tehnički trener 
“F autocentra”, generalnog zastupnika “Forda” 
i “Mazde” za BiH. Adilović dodaje i da postoje 
i slučajevi kad se zbog modernije elektronike 

automobil kupljen u SAD ne može priključiti na elektronske 
aparate evropskih servisa i da je popravak gotovo nemoguć. 
Jedini način eventualne prevencije ovakvih stvari jeste da se 
prije kupovine automobila “napravljenog” za američko tržište 
uzme broj šasije i provjeri sa zastupnikom u BiH da li taj auto 
mogu servisirati u našim servisima.

“Prije kupovine dobro bi bilo da kupac uzme broj šasije 
i kod zastupnika u BiH provjeri da li je taj automobil namije-
njen za evropsko tržište. Na osnovu tog broja može se saznati 
da li se može sa njim nešto uraditi. To bi bio najsigurniji na-
čin”, kaže Kemal Adilović.

Olakšavajuća okolnost za uvoznike automobila iz SAD 
je činjenica da u Bosni i Hercegovini još nije stupio na sna-
gu zakon o homologizaciji automobila. Po ovom zakonu auta 
koja ne zadovoljavaju evropske standarde ne bi mogla biti re-
gistrovana u BiH.

“Trenutno nije problem ako recimo vozite automobil koji 
umjesto narandžastih žmigavaca, koji su evropski standard, 
ima crvene, američke. Kada se ovaj zakon usvoji takvi žmi-
gavci, ili neke druge stvari u kojima se razlikuje evropski od 
američkog standarda, morat će mijenjati”, najavljuje Adilović.

Veliki problem za naše vozače je potrošnja automobila 
koji se uvoze iz SAD. Američki automobili uglavnom su snaž-
nijih motora te je veća i potrošnja goriva. Također, prilikom 
uvoza novih automobila garancija od nekoliko godina, koju 
daje svaki proizvođač automobila, ne važi van granica SAD. 
Tako da garancija neće važiti ni u BiH.

U “Interšpedu”, jednoj od najvećih špediterskih firmi u 
BiH, tvrde da će uvoz automobila iz SAD uskoro biti sma-
njen. “Od 2009. godine ukida se carina na uvoz iz Evropske 
unije, tako da će biti mnogo povoljnije uvoziti automobile iz 
EU. Carina na uvoz iz SAD ostaje ista, 16 posto. Do sada je 
zbog slabog dolara bio primamljiv uvoz iz SAD. Novije na-
znake jačanja dolara učiniće da uvoz automobila iz SAD koji 
je posljednjih godina bio hit bude sve manje isplativ”, kazala 
je Mina Čorić iz “Interšpeda”.

U BiH nema dijelova za američka vozila

POGLED UNAZAD: 2008

Događaji koji su obilježili proteklu godinu

Bh. sport u 2008. godini imao je mnogo uspona i pado-
va. Bilo je trenutaka kada smo se radovali, ali i kada 

smo tugovali i plakali... Predstavljamo Vam događaje koji su 
obilježili 2008. godinu.

Januar: Meho Kodro izabran je za selektora fudbalske 
A reprezentacije BiH. Odluku o imenovanju bivšeg kapitena 
našeg najboljeg tima za nasljednika Fuada Muzurovića donio 
je Izvršni odbor Nogometnog/Fudbalskog saveza BiH jedno-
glasnom odlukom na sjednici održanoj u Sarajevu. Za Kodri-
no imenovanje glasalo je 13 članova «fudbalske vlade».

Februar: Rukometaši Bosne LO časno su se oprostili od 
Kupa kupova nakon poraza u revanš utakmici osmine finala 
na gostovanju kod Koldinga (26:37). U prvom meču u Sara-
jevu “studenti” su napravili podvig slavivši sa 27:25. Hamza 
Alić, najbolji bh. bacač kugle odbranio je zlatnu medalju na 
Balkanskom dvoranskom atletskom prvenstvu održanom u 
Atini. Naš atletičar slavio je sa hicem 20,23 metara i tako po-
stavio novi lični rekord.

April: Malonogometna reprezentacija BiH poražena je u 
prvoj utakmici baraža za plasman na Svjetsko prvenstvo. Na 
gostovanju u Toledu bh. hakleri pretrpjeli su uvjerljiv poraz 
od Španije rezultatom 1:9. I u revanšu na našem terenu BiH je 
izgubila, ovoga puta sa 0:4, što je Špance odvelo na SP.   Mirza 
Bašić, najbolji mladi teniser BiH trijumfovao je na juniorskom 
turniru prve kategorije u Umagu, što mu je najveći uspjeh ka-
rijere. Bašić je u finalu bio bolji od domaćeg takmičara Marina 
Draganje rezultatom 6:2, 6:3. Objavljivanjem u «Službenom 
glasniku BiH» na snagu stupio Zakon sportu u BiH, kojim se 
ova grana društevne djelatnosti uređuje na način da su jasno 
definisani javni interesi i ciljevi, kao i nadležnosti BiH, Repu-
blike Srpske i Federacije BiH, te Brčko Distrikta.  Odbojkašice 
Jedinstva iz Brčkog postale nove-stare prvakinje BiH. Brčanke 
su u drugom finalnom susretu na svom parketu savladale Im-
zit Dobrinju sa 3:1 i tako naslovu Kupa dodale i trofej najbolje 
bh. ekipe. Rukometašice Borca postale osvajačice Kupa BiH 
nakon što su u finalnom susretu savladale Ljubuški rezulta-
tom 32:21. 

Maj: Arnela Odžaković, karate reprezentativka BiH 
osvojila je srebrnu medalju na Evropskom prvenstvu u Tali-
nu. U finalnoj borbi u kategoriji preko 60 kilograma poraže-
na je od predstavnice Švajcarske. Odžakovićeva je prethodno 
savladala takmičarke iz Njemačke, Slovačke, te u polufinalu 
Španjolku.   Izvršni odbor FS BiH razriješio je dužnosti Mehu 
Kodru, selektora “A” reprezentacije BiH. Do Kodrine smjene 
došlo je nakon što je selektor izjavio da ne želi voditi bh. tim 
u prijateljskom susretu s Iranom, koji se trebao igrati 26. maja 
u Teheranu. Novi prvaci BiH u fudbalu postali su fudbaleri 
Modriča Maxime koji su prvo mjesto osvojili ispred Širokog 
Brijega, koji je kao viceprvak izborio nastup u Kupu UEFA.

Juni: Fudbaleri Zrinjskog osvojili su Kup BiH za sezonu 
2007/08. U uzvratnom susretu finala Mostarci su nakon izvo-

đenja jedanaesteraca na domaćem terenu savladali Slobodu sa 
4:1. Nakon 90 minuta utakmice Zrinjski je slavio sa 2:1, iden-
tičnim rezultatom kojim je Sloboda pobijedila u prvoj uta-
kmici u Tuzli.  Miralem Pjanić, bh. fudbalski dragulj potpisao 
petogodišnji ugovor sa sedmorostrukim francuskim prvakom 
Lionom. 

Juli: Fudbaleri Modriča Maksime plasirali su se u drugo 
pretkolo Lige prvaka. Nakon pobjede od 2:0 u prvom meču u 
Tirani igrači Modriče su i u uzvratnom susretu, koji je igran 
na «Bilinom polju» u Zenici, savladali albanskog predstavni-
ka Dinamo sa 2:1. Nažalost u prvom meču drugog kola kva-
lifikacija Modričani su poraženi u Danskoj od Alborga sa 0:5. 
Naravno, u revanšu to je bilo nedostižno, pa je danski sastav 
još jednom slavio sa 2:1 i otišao dalje. Fudbaleri Širokog Bri-
jega i Zrinjskog izborili su plasman u drugo kolo kvalifikaci-
ja za Kup UEFA. Miroslav Ćiro Blažević izabran je za novog 
selektora fudbalske reprezentacije BiH. Blažević je od strane 
Izvršnog odbora N/FS BiH izabran sa 14 glasova za i jednim 
suzdržanim.

Avgust: U Pekingu otvorene 29. Ljetne olimpijske igre. 
Na svečanom defileu reprezentacija pojavila se i naša malo-
brojna, sedmočlana delegacija. Olimpijski plamen upalio je 
proslavljeni kineski gimnastičar Li Ning, a našu zastavu no-
sio je bh. džudista Amel Mekić. U bh. reprezentaciji su bili 
još: Nedžad Fazlija (streljaštvo), Hamza Alić i Lucija Kimani 
(atletika), te Nedim Nišić (plivanje). Na žalost, naši takmičari 
nisu ostvarili zapažene rezultate na najvećoj svjetskoj sport-
skoj smotri. Zrinjski i Široki Brijeg eliminisani su iz daljnjeg 
takmičenja u Kupu UEFA. 

Septembar: Okupljanjem igrača u hotelu Hercegovina u 
Sarajevu počele su pripreme fudbalske A reprezentacije BiH 
za susrete kvalifikacija za Svjetsko prvenstvo 2010. u Južno-
afričkoj Republici. U prva dva ogleda naši fudbaleri su od-
mjerili sange sa Španijom i Estonijom te ostavarili polovičan 
uspjeh. Nakon poraza od Španije u Murciji (0:1) nekoliko 
dana kasnije naši fudbaleri deklasirali su Estonce rezultatom 
7:0.

Oktobar: Odbojkaški klub invalida Fantomi iz Sarajeva 
osvojio je naslov klupskog prvaka Evrope u sjedećoj odbojci. 
Fantomi su u finalu Evropskog kupa u mađarskom Niregiha-
ziju savladali ukrajinski Slavutiš sa 3:0. Treće mjesto osvojio je 
sarajevski SPID, koji je nadigrao Piremon sa 3:1.

Novembar: Bh. košarkašica Razija Mujanović, jedna od 
ponajboljih evropskih igračica svih vremena, u 41. godini od-
lučila se oprostiti od aktivnog igranja košarke. 

Decembar: U posljednjem mjesecu 2008. godine izabra-
ni su najbolji sportisti naše zemlje. U izboru Sportskog savez 
BiH titulu je ponijela karatistkinja Arnela Odžaković, dok je u 
izboru Nezavisnih novina najbolji sportista Memnun Hadžić. 
Titulu najbolje sportašice u izboru Nezavisnih novina ponijela 
je Lucia Kimani.

“Ove godine 
moram napraviti 

novi album”

Poznati kompozitor i pjevač Momčilo 
Bajagić Bajaga imao je zaista uspješ-

nu, ali i tešku 2008. godinu. Bend je 
imao brojne uspješne koncerte i turneje, 
sam Bajaga je uradio muziku za hit seri-
ju „Vratiće se rode”, ali sve je uzdrmala 
smrt gitariste „Instruktora” Ljube Opa-
čića u septembru. Bajaga priča o utis-
cima iz prethodne godine, planovima, 
porodici…

“Protekla godina je za mene bila veoma 
uspešna, ali sve je na kraju zaista po-
tresla tragična smrt našeg gitariste Lju-
be Opačića posle koncerta u Mariboru. 
Nakon njegove smrti bio sam nekako 
samleven i zbunjen i nisam mogao ništa 
da radim skoro dva meseca. Međutim, 
povratili smo se i ponovo sviramo, na-
stupili smo u Herceg Novom za Novu 
godinu. Prošle godine uradio sam muzi-
ku za seriju „Vratiće se rode” zajedno sa 
Lošom, ali i za predstavu „Instant sek-
sualno vaspitanje” u pozorištu „Boško 
Buha” - rekao nam je Bajaga, koji ima 
velike planove za ovu godinu.

Tokom 2009. godine najznačajnije mi 
je da snimimo novi album, te da na-
pravimo nekoliko velikih koncerata u 
gradovima Srbije i regiona na kojima 
bi proslavili dvadesetpetogodišnjicu 
postojanja benda „Bajaga i instruktori”. 
Što se mene tiče, ja mogu da proslavim 
jubilej od trideset godina rada na našoj 
muzičkoj sceni jer sam pet godina pre 
solo karijere svirao ritam gitaru u bendu 
„Riblja čorba”. Prošlo je trideset godina 
bukvalno kao tren. Imam utisak kao da 
sam negde izgubio čitavu deceniju zbog 
onog teškog perioda devedesetih. Ze-
mlja u kojoj sam svirao u te tri decenije 
je četiri puta promenila ime. Promenio 
sam šest pasoša i četrnaest diskograf-
skih kuća.”

VRATIĆE SE RODE

Moguć nastavak 
serije

Dragan Bjelogrlić, glavni glumac i je-
dan od producenata serije „Vratiće 

se rode“ najavio je da je nastavak serije 
koja je stekla veliku popularnost u svim 
zemljama regiona sve izvjesniji, kao i da 
će seriju plasirati na tržište istočne Evro-
pe.

Bjelogrlić, koji u seriji „Vratiće se rode“ 
tumači lik Eksera, istakao je da je veli-
ki uspjeh serije plod kvalitetnog au-
torskog rada koji je publika kraj malih 
ekrana prepoznala. Serija je naročito 
dobro prošla u BiH i Hrvatskoj, gdje je 
nedavno počela i prodaja DVD izdanja 
ovog serijala, a što se tiče nastavka, Bje-
logrlić kaže: „Postoji jedna opcija koja se 
trenutno razmatra. Prema njoj, ‘Rode’ 
bi dobile svoj regionalni nastavak jer 
je riječ o prvoj seriji koja je podjednako 
bila gledana u svim zemljama bivše Ju-
goslavije. Svi mi koji smo uključeni ima-
mo volju za nastavkom, čije bi snimanje 
moglo da počne u martu i aprilu ove 
godine“. 

Što se tiče scenarija i pravca u kome će 
se priča dalje razvijati, glumac je samo 
nagovijestio da će se radnja dalje razgra-
nati. Zbog velikog uspjeha koji je serija 
postigla na našem podneblju, „Rode“ će 
se prikazivati i na području Rusije, Mol-
davije i Ukrajine.

- U fazi smo pregovora koji će, ako budu 
uspješni, značiti početak prikazivanja na 
ruskom tržištu. „Rode“ bi bile prva se-
rija iz bivše Jugoslavije koja će tamo biti 
prikazana.

U seriji o doživljajima dva sitna man-
gupa Eksera (Bjelogrlić) i Švabe (Nikola 
Đuričko), igraju i Srđan Žika Todorović, 
Ljubomir Bandović, Goran Radaković, 
Branimir Brstina, Mirjana Karanović, 
Boris Komnenić, Mira Banjac...

SELMA BAJRAMI

Osvojila trofej

Nedavno je završen najpopularni-
ji muzički show u Bosni – „Zvi-

jezde sa zvijezdama“, u kojem su se 
poznati pjevači takmičili u parovima 
s anonimnim izvođačima. Ovaj show 
je u protekla dva mjeseca emitovan na 
TV OBN.

Prvo mjesto su osvojili folkerka Selma 
Bajrami i njen partner Kiće, ostavivši 
iza sebe Bojana Bjelića i Slađu Deliba-
šić koji su i pored jake konkurencije 
uspjeli da dođu do kraja programa. 
Kako su Selma i Kiće od samog starta 
važili za favorite, njihova pobjeda go-
tovo da nikog nije iznenadila. Speci-
jalni gosti završne večeri bili su Indira 
Radić, Nikola Rokvić i Boban Piroman 
koji su posebno za tu priliku doputo-
vali u Sarajevo. 

CRVENA JABUKA

Novi album 
“Volim te”

Crvena jabuka u studiju Croatia Re-
cords završava novi album pod 

nazivom “Volim te”. Album sadrži 15 
novih pjesama, a u prodaji će se pojaviti 
krajem januara 2009. godine, odnosno 
uoči Valentinova i njihovog već tradicio-
nalnog koncerta za Dan zaljubljenih.

KSENIJA SUKINOVA

Ruskinja “Miss 
World”

Ruskinja Ksenija Sukinova nova je Miss svi-
jeta. Ona je u Johanseburgu, u Južnoafričkoj 

Republici, proglašena najljepšom među 109 dje-

vojaka. Gabrielle Walcot iz Tinidada 
i Tobaga i Parvathy Omanakuttan iz 
Indije izabrane su kao pratilje Miss 
svijeta za 2008. godinu.

Krunu najljepšoj predala je lanjska 
Miss svijeta Zilin Zhang iz Kine.

Izbor za najljepšu ženu svijeta prvo-
bitno je trebalo da se održi u Kijevu 
4. oktobra, ali je zbog Rusko-Gruzij-
skog konflikta u septembru odluče-
no da se ipak održi u Johanesburgu. 
Svečanost proglašenja Miss svijeta u 

Južnoafričkoj Republici, direktno su 
prenosile televizijske stanice u 187 
zemalja.

Prvi put od kada se takmičenje odr-
žava, gledaoci su za polufinalistkinje 
mogli da glasaju preko Interneta. 
Organizatori procjenjuju da je ovo-
godišnje takmičenje pratilo više od 
dvije milijarde ljudi iz više od 180 
zemalja. “Miss World” najstarije je 
među svim sličnim međunarodnim 
takmičenjima ljepote.

HALID BEŠLIĆ

Još jedan album i 
to je to...

Jedan od najpopularnijih folk pjevača u bivšoj Jugoslaviji 
Halid Bešlić razmišlja da prestane da pjeva, a odustao je 

od operacije podočnjaka, jer se zabrinuo da ga poslije ljudi 
neće prepoznati. “Ovo je posao za dvadesetogodišnjake, a 
meni je pedeset i kusur. Mislim da sam publici za ovih tri-
deset godina dao dovoljno. Još jedan album i to je to. Imam 
u vlasništvu jedan hotel, benzinsku pumpu, a nedavno sam 
počeo da ulažem i u privredu, tako da za mene, što se novca 
tiče, nema zime”, rekao je u intervjuu za tabloid “Svet” vla-
snik nekih od najvećih hitova folk muzike na ovom prostoru 
(“I zanesen tom ljepotom”, “Neću, neću dijamante”, “Prvi 
poljubac”...).

On je potvrdio da je razmišljao o operaciji podočnjaka, ali 
da je od toga odustao. “Ipak sam na kraju prelomio da to ne 
uradim. Po čemu poslije da me prepoznaju!? Jedino da se 
ofarbam u plavo...”, kaže on kroz smijeh. 

Ispričao je i jednu anegdotu iz vremena svoje najveće popu-
larnosti, kada su bivšom Jugoslavijom između ostalog hara-
la dva Halida - Bešlić i Muslimović. Halid Muslimović ostao 
je upamćen po plavom čuperku, a Bešlić...

“Pozove mene neka djevojka na telefon i pita: ‘Halo, je l’ to 
Halid?’. Upitam je: A koji Halid?, a ona će meni: Pa, onaj 
buljavi”, prisjeća se Halid Bešlić.

Osamdesete godine ostaće upamćene po još jednom veli-
kom rivalstvu u folk muzici - Lepa Brena vs Vensa Zmija-
nac. Upitan koja je od njih dve bila “bolja riba”, Halid Bešlić 
je odgovorio: “Malo je nezgodno pričati o tome. Obe su bile 
strašne ribe! Uostalom, znate kakve su žene - ako kažem da 
je jedna bolje izgledala, druga će mi iskopati oči, hahahaha. 
Šalim se. Pa, cijela SFRJ se ložila na njih dvije, šta više treba 
komentarisati?”.

Od novijih pjevača, po muzičkom ukusu Halida Bešlića je 
mladi Nikola Rokvić, sin Marinka Rokvića, a izdvojio je i 
Milana Stankovića, koji se probio prošle godine kroz takmi-
čenje Zvezde Granda.

Britney na meti PETA-e
Pjevačica Britni Spirs (Britney Spears) posljednja 

je u nizu slavnih osoba koje su se našle na meti kri-
tika Organizacije za zaštitu životinja PETA-e, koja je 
oštro kritizirala njen posljednji spot.

Pjevačica je kritizirana zbog slonova u spotu za 
njen singl “Circus”, što je, prema ocjeni PETA-e, po-
tez kojim je Britni Spirs dotakla dno.

- Koliko je brzo draga američka djevojka izgubi-
la naklonost. A to uopće nije bilo lijepo. Sada, doti-
čući dno, ona prikazuje slonove u cirkuskoj opremi 
u novom spotu - navela je na web-stranici PETA-e 
njena članica Kristijan Dor (Christine Dore).

Matematičari ljuti na 
Mariah Carey

Naučnici su kritikovali Maraju Keri (Mariah Ca-
rey) zbog njenih nepostojećih matematičkih vještina.

Maraja se odlučila za naziv svog albuma uze-
ti čuvenu formulu Alberta Ajnštajna (Einstein) 
E=MC2, no Maraja je umjesto objašnjenja koje pove-
zuje masu i energiju, taj naslov objasnila kao “eman-
cipacija jednako Maraja Keri puta dva”.

Matematičar dr. Dejvid Lesli (David Leslie) nije 
bio očaran njenom kreativnom interpretacijom pa je 
za vijesti BBC-a kritizirao R&B zvijezdu zbog krivog 
tumačenja matematike.

- Broj dva u jednačini znači C na kvadrat, a ne 
MC puta dva - objašnjava zgroženi Lesli, dodavši 
da je tačno tumačenje jednačine E=MCC pa bi tako 
“Maraja trebala to čitati kao Maraja Keri Keri”.

John Lennon u 
TV reklami

Zahvaljujući digitalnoj tehnologiji, 28 godi-
na poslije smrti, legendarni pjevač “Beatlesa” 
Džon Lenon (John Lennon) pojavljuje se u TV 
reklami. Širom Sjedinjenih Američkih Država 
Lenon apelira da se podrži kampanja “Jedan 
laptop za jedno dijete”, prenosi Reuters.

Uz zvuke čuvene pjesme “Imagine” iz 
1971. godine čuje se glas i na ekranu se pojav-
ljuje videosnimak Lenona uz riječi:

- Zamisli da svako dijete, ma gdje da se na-
lazi, može imati pristup sferi znanja. Tada bi 
imali priliku da uče, sanjaju i da postignu sve 
što hoće. Pokušao sam to da uradim kroz svoju 
muziku, ali vi to sada možete na drugačiji na-
čin. Djetetu možete dati laptop i više nego što 
biste zamislili, možete promijeniti svijet.

Lenon je 8. decembra 1980. ubijen na Me-
nhetnu, ispred zgrade u kojoj je stanovao sa 
suprugom Joko Ono (Yoko), koja je i odobrila 
snimanje ove reklame.

Keanu Reeves samuraj
Američki glumac Kijanu Rivs (Keanu Reeves) 

snimit će film o samurajima u Japanu u 18. vijeku, 
koji žele osvetiti smrt svog učitelja, piše filmski časo-
pis “Variety”.

Rivs će glumiti jednog od samuraja u tom filmu, 
koji će snimati poznati filmski studio “Universal”.

Četrdesetčetverogodišnja zvijezda trilogije “Ma-
trix” 2009. treba početi snimati taj film, koji se teme-
lji na istinitom događaju i u kojem će se fantastika 
isprepletati s akcijskim prizorima koji su, kako piše 
“Variety”, dostojni borbi iz “Gladijatora”.

OVAN (21.03 - 20.04)
Ljubav: Slobodni pripadnici ovog znaka imaju prilike 
da uđu u strastvenu vezu.
Zdravlje: Solidno.

Johann Wolfgang von Goethe   
(1749 - 1832)

Zabluda se odnositi prema istini kao san 
prema budnosti.

Honore de Balzac  (1799 - 1850)

Ključ je svakog znanja upitnik, o tome 
nema spora; većinu velikih otkrića 
dugujemo pitanju KAKO?, a životna 
se mudrost možda sastoji u tome da se 
svakom prilikom zapitamo: ZAŠTO?

Mahatma Gandhi  (1869 - 1948)

Ja odbijam silu, jer ono što se čini da ona 
učini dobrim ne traje dugo; nasuprot 
tome ono loše što ona učini ostaje zauvi-
jek.

Tin Ujević  (1891 - 1955)

Nikoga prije rođenja nisu pitali za koju će 
zemlju optirati.

Branislav Nušić  (1864 - 1938)

Prva ljubav je opasna samo kad je ujedno 
i posljednja.

Mala riznica velikih misli

BIK (21.04 - 20.05)
Ljubav: Slobodni pripadnici ovog znaka će ovaj mje-
sec uglavnom provesti okruženi prijateljima i poro-
dicom. Zdravlje: Krajem mjeseca su moguće manje 
infekcije respiratornih organa.
BLIZANCI (21.05 - 20.06)
Ljubav: Zauzeti pripadnici ovog znaka će naredni 
mjesec provesti u okruženju poslovnih partnera, pa 
se partner može osjetiti zapostavljenim.
Zdravlje: Moguće glavobolje.
RAK (21.06 - 20.07)
Ljubav: Rakovi koji su u vezi mogu iskoristiti ovaj 
mjesec kako bi svoju vezu ozvaničili.
Zdravlje: Moguće povrede.

DJEVICA (22.08 - 22.09)
Djevice ovaj mjesec ne bi trebale razmišljati o pro-
mjeni mjesta boravka.
Ljubav: Težit ćete konstantnoj zabavi.
Zdravlje: Solidno.

ŠKORPIJA (23.10 - 22.11)
Škorpije ovog mjeseca mogu upasti u ozbiljne finan-
sijske probleme.
Ljubav: Škorpije će ovaj mjesec uglavnom provesti u 
krugu porodice. Zdravlje: Solidno. 
STRIJELAC (23.11 - 20.12)
Ljubav: Zauzeti pripadnici ovog znaka će ovog mje-
seca biti obasipani pažnjom i ljubavlju.
Zdravlje: Unos alkohola i opijata svedite na mini-
mum. 
JARAC (21.12 - 19.01)
Ljubav: Slobodni Jarčevi će neodoljivo djelovati pre-
ma suprotnom spolu.
Zdravlje: Odlično.

VODOLIJA (20.01 - 18.02)
Ljubav: Vodolije koje su u vezi ili braku ovog mjese-
ca mogu očekivati nepovoljan odnos sa partnerom.
Zdravlje: Zdravlje će vam ovog mjeseca biti pro-
mjenljivo i bilo bi preporučljivo da posjetite ljekara. 
RIBE (19.02 - 20.03)
Ljubav: Zauzete Ribe ovog mjeseca mogu očekivati 
mnoga prijatna iznenađenja.
Zdravlje: Mogući su bolovi u donjem dijelu leđa i 
nogama. 

LAV (21.07 - 21.08)
Ljubav: Slobodni Lavovi će ovaj mjesec provesti 
kod kuće, uslijed nestašice sredstava za svoje lude 
provode.
Zdravlje: Posjetite stomatologa.

VAGA (23.09 - 22.10)
Ljubav: Ovog mjeseca bit ćete raspoloženi za mani-
pulisanje osjećanjima drugih i lažima.
Zdravlje: Moguće su stomačne tegobe zbog pretje-
ranog unosa nezdravih materija.

Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:

Mlada Kineskinja iz grada Zuhaija u provinciji 
Guandong, izgubila je sluh na jedno uho nakon 
strastvenog poljupca njezinog dečka.
Dr. Li, specijalist za ušne bolesti kazao je kako 
će joj se sluh vratiti u normalu nakon otprilike 
dva mjeseca. “Unutarnje uho povezano je s 
ustima putem cjevčice, kojoj je glavna funkcija 
izjednačiti pritisak između to dvoje. U ovom 
slučaju, poljubac je smanjio pritisak u ustima te 
povukao bubnjić i napravio rupturu”, kazao je Li.
Iako smo svi mi mislili kako je ljubljenje normalna 
i bezopasna stvar te smo ga uzimali zdravo za 
gotovo, doktori ipak upozoravaju na obuzdavanje 
od egzibicija, koje mogu dovesti do, primjerice, 
ovakvih posljedica..

◊
Belgijska agencija “Toliko lijepo” organizirala je 
internetsko glasanje pod nazivom “Vi birate, mi 
otkazujemo”. Ta komunikacijska firma tvrdi da 
se na to odlučila reagirajući na sveopšte spomi-
njanje globalne financijske krize.
Naime, i oni sami su prisiljeni otpustiti osam 
saradnika do kraja januara 2009. godine.
Otkrili su da im je samima preteško donijeti 
odluku o onima koji će se naći na ulici, pa su 
otvorili stranicu na kojoj javnost može reći 
koga treba otpustiti. Posjetitelji stranice mogu 
vidjeti fotografije svih zaposlenika i otkriti koje 

su im najjače i najslabije strane.
Oni također mogu pročitati nekoliko rečenica 
samih zaposlenika. Tako jedan od njih traži da 
bude otpušten zato što mu je teško raditi u tvrtki 
koja na takav način otpušta ljude. Drugi prepo-
ručuje posjetiteljima da glasaju za kolegicu koja 
će s lakoćom pronaći novi posao. Stranicu pogle-
dajte na www.youchoose-wefire.be.

◊
Groblje u Halmstadu u Švedskoj odlučilo je 
uskladiti svoj rad s ekološkim standardima i 
pridonijeti zaštiti okoliša neobičnim potezom.
Ovo groblje koje je često bilo kritikovano 
zbog zagađivanja okoliša smislilo je novi način 
štednje energije - grijaće zgrade u susjednom 
gradu energijom koja se oslobađa iz peći za 
kremiranje.
Službenici u gradu na zapadu Švedske došli 
su na zanimljivu ideju nakon nedavne studije 
okoliša koja je pokazala da dimnjaci krematorija 
ispuštaju previše dima te da treba kupiti nove 
peći koje bi radile u skladu sa standardima za 
zaštitu okoliša.
Ovaj plan bi mogao pomoći krematoriju i da 
uštedi novac. Ne samo da će uštedjeti novac na 
grijanju, već i na hlađenju dima prije nego ga 
ispuste u okoliš.

EUROPA MAGAZINE je marketing partner NTV HAYAT za područje sjeverne Amerike. Nudimo 
nevjerovatne cijene oglašavanja na satelitskom programu Hayata.

Uvjerite se i sami. Reklamiranje na televiziji je pristupačnije nego što mislite! 
telefon: 678-985-0592  ::  e-mail: redakcija@europamagazine.info 

LJUDI, DANAS BIJEMO 
NAJVEĆU BITKU NAŠIH 

ŽIVOTA! ALI, PRIJE TOGA...

PSSST... IZUZEV ONIH 
OŽENJENIH!

... ŽELIM NEŠTO VAŽNO DA VAM KAŽEM...

ALI, IZNAD SVEGA...

VIKINZI IMAJU JEDINSTVENU BAŠTINU! NE ZABORAVITE, VIKINZI SU HRABRI! 
JAKI! NESAVLADIVI!

BUDITE PONOSNI ŠTO 
STE VIKINZI!

VIKINZI SU 
SLOBODNI!

KUPON ZA BESPLATNE MALE OGLASE
DO 20 RIJEČI

 Tekst oglasa (popunite čitko štampanim slovima):

______________________________________________________________

______________________________________________________________

______________________________________________________________

 Dužina trajanja oglasa (zaokružiti): 1 MJESEC - 2 MJESECA - 3 MJESECA - __________

Europa Magazine (mali oglasi) ● 448 W. Pike St. ● Lawrenceville, GA 30045
E-mail: redakcija@europamagazine.info ● Tel: 678.985.0592

kupatilo na spratu, kuhinja 
zajednička, za samice i samce. 
Cijena po dogovoru. 
Tel: 404-457-5980
House for rent, $800/month, 
including water and garbage. 
Tel: 678-522-3771
Ako trebate nekoga za čuvanje 
Vaše djece, pozovite dječiji servis 
678-407-9297

Prodajem pekaru i restoran u 
Jacksonville, Florida za $39,000. 
Tel: (1) 904-704-3280
Prodajem stan u Sarajevu 65m2, 2 
1/2-soban, godina 1987, II sprat. 
Zvati subotom i nedeljom.  
Tel: (1) 425-673-1642

Dovoljno zavodljiv muškarac 
traži ozbiljnu ženu (američkog 
državljana) za bračnu vezu. Tel: 
865-384-1547
Tražimo porodične osobe radi 
druženja. Tel: 678-407-9297
Izdajem basement u Lawrenceville: 
spavaća soba, dnevni boravak, 

Prodajem Hondu Accord LX, 4 
vrata, 5 brzina, 143k, $2800. 
Tel: 678-768-3285
Prodajem walk-in cooler-freezer, 
pogodan za restorane, warehouse. 
8’ door jam, door, A/C unit, cooling 
fans $1500. 
Tel: 678-464-6165
Prodaja, moguća zamjena 
2-sobnog stana IX kat, Sarajevo-
Staro Hrasno, 53m2, godina 
izgradnje 1980, za Split, Šibenik-
okolica. Tel: (1) 440-209-9598
Prodajem psa-labrador, star 10 
mjeseci, cijena povoljna i po 
dogovoru. Tel: 770-982-8630

Razno

Prodaja

MALI OGLASI
Europa magazin Vam nudi 
besplatne privatne male oglase 
do 20 riječi. 
Popunite kupon sa ove stranice 
i pošaljite ga na adresu:

Europa Magazine 
(mali oglasi) 
448 W. Pike St. 
Lawrenceville, GA 30045

ili na e-mail adresu: 
redakcija@europamagazine.info

Europa Magazine traži spoljne sarad-
nike za marketing i prodaju reklama. 

Odlični uslovi zarade. 
● 

Europa Magazine is hiring advertise-
ment salespeople. Excellent earning 

opportunity.

